
Pekerja 
tidak boleh 
selesa dan 
mesti lakukan peningkatan 
kemahiran (upskilling) 
segera bagi memastikan 
kita tidak ketinggalan. 
Jangan tengok sahaja atau 
takut dengan teknologi, 
masuk dan jadi pemain.”  
PROF TS DR MOHD NAZ’RI  
MAHRIN
Dekan Fakulti AI, 
Universiti Teknologi Malaysia

Oleh SOFIA NASIR 

SHAH ALAM - Malaysia di landasan tepat 
untuk menjadi hab kecerdasan buatan (AI) 
serantau, kata Dekan Fakulti AI di Univer-
siti Teknologi Malaysia (UTM) Prof Ts Dr 
Mohd Naz’ri Mahrin. 

Beliau berkata keyakinan itu berdasar-
kan penafaran Institut Pembangunan 
Pengurusan (IMD) yang menyaksikan 
negara tergolong dalam 20 negara yang 
ekonominya paling berdaya saing di dunia. 

Katanya, Malaysia di tangga ke-15 da-
lam Ranking Daya Saing Dunia (WCR) 
2026, sekali gus naik 19 anak tangga sele-
pas berada di tangga ke-34 pada 2024. 

Menurut Dr Mohd Naz’ri, kejayaan itu 
membuktikan pengukuhan ekonomi dan 
kecekapan kerajaan termasuk lonjakan 
besar dalam industri semikonduktor dan 
pelaburan berkaitan AI.  

“Malaysia sebenarnya bukan sahaja su-
dah bersedia pada peringkat Asean, mala-
han peringkat global,” kata beliau kepada 
Media Selangor. 

Beliau memberitahu IMD yang ber-
pangkalan di Switzerland menilai daya 
saing sesebuah ekonomi berdasarkan 
empat kayu ukur iaitu prestasi ekonomi, 
kecekapan kerajaan, kecekapan perniag-
aan dan infrastruktur. 

Katanya, Malaysia memperoleh skor ting- 
gi dalam tiga penilaian manakala satu lagi 
iaitu kecekapan infrastruktur memerlukan 
lebih banyak tambah baik terutama aspek 
pendigitalan serta kemudahan awam. 

“Ini sedang dilaksanakan Suruhanjaya 
Komunikasi dan Multimedia Malaysia 

20 negara paling berdaya saing 

Malaysia bakal jadi 
hab AI dunia 

(SKMM) yang menyasar liputan rangkaian 
5G di kawasan berpenduduk mencapai 98 
peratus menjelang 2030,” katanya. 

Pada 18 Jun, IMD menerbitkan WCR 
2026 yang menyaksikan Singapura me- 
rampas kedudukan nombor satu dunia 
daripada Switzerland yang jatuh ke tang-
ga ketiga. 

Laporan tahunan yang menunjukkan 
tahap daya saing 70 negara di seluruh 
dunia itu menilai ekonomi berdasarkan 
keupayaan menjana dan mengekalkan 
persekitaran mesra perniagaan. 

Cipta 78 juta pekerjaan   

Di sebalik keresahan golongan pekerja 
berikutan perkembangan teknologi itu, 
Dr Mohd Naz’ri berkata AI sebenarnya 
membantu mencipta peluang pekerjaan 
baharu menjelang tahun 2030. 

Katanya, sebanyak 92 juta pekerjaan 
dijangka hilang akibat kemajuan AI tetapi 
170 juta pekerjaan baharu dicipta antara 
2025 hingga 2030 mengikut unjuran Fo-
rum Ekonomi Dunia (WEF).  

“Ini bermakna, kita akan ada 78 juta 
pekerjaan baharu nanti yang akan dicipta. 
Kita tidak perlu risau, asalkan kita pandai 
ambil peluang ini dan persiapkan diri kita 
dengan ilmu AI. 

“Pekerja tidak boleh selesa dan mesti 
lakukan peningkatan kemahiran (upskill-
ing) segera bagi memastikan kita tidak 
ketinggalan. Jangan tengok sahaja atau 
takut dengan teknologi, masuk dan jadi 
pemain,” katanya. 

Beliau berkata Kementerian Pengajian 
Tinggi (KPT) pula perlu merangka Ranca- 

ngan Pendidikan Tinggi Malaysia (RPTM) 
2026-2035 bagi memastikan negara terus 
melahirkan bakat dalam AI. 

Katanya, pelan itu bertujuan memper-
kasa kebolehpasaran graduan, mentrans-
formasi ekosistem pendidikan serta lati-
han teknikal dan vokasional (TVET) selain 
memodenkan prasarana digital bagi men-
depani cabaran kerjaya menjelang 2030. 

Justeru, Dr Mohd Naz’ri memuji lang-
kah kerajaan yang mengiktiraf TVET se-
bagai aliran perdana melalui Dasar TVET 
Negara 2030 yang dijangka melahirkan 
ramai tenaga mahir berkualiti tinggi. 

“Ketika ini KPT telah mewajibkan kur-
sus AI dalam semua peringkat program di 
institut pengajian tinggi. Tidak kira pering-
kat diploma, ijazah atau sarjana, semua-
nya perlu ambil kursus berkaitan AI. 

SHAH ALAM - Kerajaan perlu mencari 
penyelesaian bagi melenyapkan jurang 
celik digital bagi memastikan tiada golo- 
ngan tercicir bagi menjayakan matlamat 
ke arah negara AI menjelang 2030.  

Dekan Fakulti Kecerdasan Buatan (AI) di 
Universiti Teknologi Malaysia (UTM) Prof Ts 
Dr Mohd Naz’ri Mahrin berkata tumpuan 
perlu diberi kepada pembangunan bakat, 
infrastruktur dan pendigitalan perkhid-
matan awam tanpa mengira demografi. 

“Sebagai permulaan, kerajaan perlu 
tumpu untuk memajukan kemudahan in-
ternet secara menyeluruh di semua lokasi. 
Selepas itu, teknologi AI perlu diperluas ke-
pada semua tanpa mengira latar belakang. 

“Kerajaan juga boleh bantu dengan 
sediakan insentif atau pakej subsidi un-
tuk mereka langgan kemudahan aplikasi 
AI. Mungkin boleh laksana perkara ini se- 

perti subsidi bersasar,” katanya. 
Beliau juga mengajak golongan belia 

untuk melengkapkan diri dengan kema-
hiran celik digital selain memperkukuh 
kemahiran insaniah (soft skills) seperti 
pemikiran kritis dan kreativiti. 

Katanya, golongan pekerja juga diga- 
lakkan menyertai inisiatif pembelajaran 
sepanjang hayat bagi memastikan me- 
reka kekal relevan dalam pasaran kerjaya 
bagi mendepani revolusi AI. 

Dr Mohd Naz’ri menjangka dunia akan 
menawarkan peluang kerjaya lebih kom-
pleks manakala pekerjaan bersifat rutin 
atau berulang berkemungkinan terjejas 
dan digantikan aplikasi AI. 

“Generasi muda perlu ada pemikiran 
untuk pembelajaran sepanjang hayat 
dan jadikan ia sebagai cara hidup. Kita ti-
dak mahu lagi mereka anggap belajar ini 

Kerajaan perlu tumpu 
untuk memajukan 
kemudahan internet secara 
menyeluruh di semua lokasi. 
Selepas itu, teknologi AI 
perlu diperluas kepada 
semua tanpa mengira latar 
belakang.”

Lenyapkan jurang celik digital 

hanya sebahagian fasa kehidupan. 
“Pada masa akan datang, produkti- 

viti dan kecekapan akan jadi keutamaan 
dalam pekerjaan. Kalau kita tidak sinergi 
dengan AI, kita akan digantikan dengan 
teknologi itu,” katanya lagi. 

SEJARAH AWAL PERKEMBANGAN 
KECERDASAN BUATAN
Novel Gulliver’s Travels karya Jonathan Swift pada 
1726 pencetus awal idea AI. Ia mengisahkan satu 
rekaan mekanikal menjana idea, ayat dan buku, 
menurut IBM. Perkataan robot pula pertama kali 
digunakan dalam selepas pementasan teater 
Rossum’s Universal Robots karya 
Karel Čapek pada 1921. Berikut antara 
peristiwa menarik kemajuan AI.

1914: Demonstrasi mesin 
catur pertama El Ajedrecista 
menggunakan elektromagnet 
tanpa campur 
tangan manusia

1939: Komputer Atanasoff- 
Berry Computer (ABC) dianggap 
komputer elektronik digital terawal

1950: Kertas kerja ahli matematik, Alan Turing 
jadi teks asas mengenai persoalan sama ada 
mesin boleh berfikir

1951: Rangkaian saraf tiruan pertama dibina 
sebagai percubaan awal memodel pembelajaran 
otak manusia

1952: Allen Newell dan Herbert A Simon bina 
program tiru keupayaan manusia selesaikan 
masalah

1956: Istilah kecerdasan buatan pertama kali 
dicipta. Ia dianggap tarikh lahir rasmi kelahiran AI.

1959: Arthur Samuel buktikan komputer boleh 
diprogram ikut peraturan dan belajar dari 

 pengalaman

1965: Ahli falsafah Hubert Dreyfus 
 ramal kemajuan AI terhad kerana 
 sukar meniru gerak hati (intuisi) 
 manusia

1965: Joseph Weizenbaum 
bangunkan ELIZA yang boleh 
tiru perbualan manusia

1966: Shakey robot mudah alih 
pertama yang boleh memikirkan 
tindakannya sendiri

1973: Laporan kritikal James 
Lighthill terhadap kemajuan AI 

menyebabkan pelaburan terhadap AI berkurangan

1980: WABOT-2 direka sebagai robot humanoid 
pemuzik yang boleh berbual dan iringi penyanyi  
manusia

1987: CEO Apple bentang video yang bayangkan 
ejen pintar digital bantu pengguna akses 
maklumat melalui sistem rangkaian (internet)

1988: Jabberwacky, bot sembang dibina bagi 
simulasi perbualan manusia yang boleh tiru 
perbualan spontan

1991: World Wide Web yang siap dibangunkan 
sejak 1989 mula digunakan secara umum

1995: Bot sembang ALICE berasaskan ELIZA 
memanfaat World Wide Web yang wujud pada 
1989 dan digunakan umum mulai 1991 untuk 
kumpul dan proses data

1997: Deep Blue milik IBM menewaskan Garry 
Kasparov. Ini pertama kali program komputer 
tewaskan juara dunia

1998: Furby, haiwan peliharaan robotik pertama 
boleh bertindak balas pada sentuhan, bunyi dan 
tiru bahasa manusia

2000: Kismet, robot 
yang boleh interaksi 
dan bertindak balas 
terhadap emosi seperti 
gembira, sedih dan terkejut. 

Selepas itu perkembangan AI lebih pesat hingga 
ke saat ini



SHAH ALAM - Pusat Pembangunan Ke-
mahiran dan Teknikal Selangor (STDC) 
giat membangunkan Teraju AI 2.0 yang 
dijadual siap menjelang akhir tahun ini, 
kata ketua pegawai eksekutifnya.

Dr Harizal Hamid memberitahu aplikasi 
tersebut yang memberi tumpuan kepada 
sektor pendidikan adalah kesinambungan 
inisiatif Teraju AI yang diperkenal tahun 
lalu.

Beliau menjelaskan pihaknya melaku-
kan transformasi sistem pentadbiran bagi 
meningkatkan produktiviti pengurusan 
dan pembangunan tenaga mahir bera-
saskan AI dalam versi 2.0.

“Kita terus kepada permasalahan sema-
sa kepada agensi-agensi terlibat dan seti-
ap agensi tersebut kita panggil serta nilai 
bagaimana masalah tersebut dapat kita 
diterjemah kepada solusi AI.

“Kita tumpu kepada sektor pendidikan 
dengan inisiatif khusus dalam memba-
ngun dan melestarikan ekosistem pen-
didikan Selangor secara komprehensif,” 
katanya kepada Media Selangor.

Menurut Dr Harizal, Teraju AI adalah 
program transformasi perkhidmatan 
awam kepada AI yang disokong dengan 
kerjasama Google Asia Pacific Ltd yang 
dimeterai pada 24 Mac tahun lalu.

Katanya, 10 agensi dan anak syarikat 
bawah Kerajaan Negeri dipilih mengikuti 
program bagi membangunkan solusi AI 

dalam aplikasi pentadbiran agensi dan 
anak syarikat masing-masing.

“Program berlangsung dengan sasaran 
kepada pembangunan minimal viable 
product (MVP) solusi kecerdasan pintar 
yang dicadangkan,” katanya.

Beliau berkata Teraju AI 2.0 khusus 
untuk pengurusan pentadbiran dan pen-
didikan melibatkan Jabatan Pendidikan 
Negeri Selangor serta pembangunan ska-
la penuh produksi MVP.

Katanya, aplikasi itu membabitkan 
pembangunan pusat inkubator AI di STDC 
dengan konsep kepada fasiliti sandbox 
selain melibatkan pembangunan AI bagi 
perusahaan kecil dan sederhana (PKS).

“Inisiatif pembangunan AI untuk 
PKS di Selangor giat diperkasa melalui 
pelbagai program bagi melahirkan In-
telligent SME. Ia fokus kepada adaptasi 
teknologi, automasi operasi dan trans-
formasi digital perniagaan tempatan,” 
katanya.

Dalam Belanjawan Selangor 2025, Dato’ 
Menteri Besar Dato’ Seri Amirudin Shari 
berkata Selangor bercita-cita untuk men-
jadi wilayah utama dalam merancakkan 
sektor teknologi AI.

Justeru, Selangor bekerjasama erat 
dengan pihak industri untuk memanfaat-
kan AI dalam usaha meningkatkan pro-
duktiviti pekerja dan meningkatan kece-
kapan pentadbiran negeri.

Inisiatif Teraju AI 2.0 siap akhir tahun

•	 sandbox inovasi AI pertama seumpamanya dalam sektor awam di Malaysia

Generasi muda perlu tambah kemahiran

AI tidak ganti tetapi fungsi 
pekerja alami transformasi
Oleh SOFIA NASIR

SHAH ALAM - Kecerdasan buatan (AI) 
sebenarnya tidak menggantikan pera-
nan pekerja semasa sebaliknya mereka 
berisiko diganti pekerja yang menguasai 
teknologi tersebut.

Ketua Pegawai Eksekutif Pusat Pemba-
ngunan Kemahiran dan Teknikal Selangor 
(STDC), Dr Harizal Hamid berkata AI se-
benarnya meningkatkan lagi kemahiran 
pekerja sedia ada kepada peranan yang 
lebih kompleks.

“Banyak sektor bergantung kepada im-
plementasi digital akan mengalami trans-
formasi. Ia bukan terkesan sebenarnya, ia 
lebih kepada transformasi ke arah peng-
gunaan AI dengan lebih meluas.

“Sebenarnya AI tidak menggantikan 
pekerja semasa, pekerja semasa cuma di-
ganti oleh pekerja yang menguasai AI. Itu 
naratif yang kita perlu betul-betul faham,” 
katanya kepada Media Selangor.

Mengakui sektor digital dan teknologi 

FAKTA PUSAT PEMBANGUNAN KEMAHIRAN TEKNIKAL 
NEGERI SELANGOR (STDC)

FAKTA TERAJU AI 
•	 Selangor menyediakan peruntukan sebanyak RM5 juta 

•	 11 agensi negeri sertai usaha sama dengan Google Cloud Malaysia 
dan STDC

•	 mentransformasi 
perkhidmatan awam 
kepada teknologi 
kecerdasan pintar

•	 perluas penggunaan 
AI dalam sistem 
pentadbiran 
tingkatkan produktiviti 

•	 penggunaan data 
selamat dan beretika 
termasuk privasi 
bagi elak ancaman 
keselamatan siber

maklumat paling terkesan akibat leda-
kan teknologi itu, beliau juga me- 

ngingatkan hampir semua bidang 
lain turut terlibat dalam penggu-
naan digital.

“Sektor paling terkesan pasti- 
nya sektor digital yang melibat-

kan penggunaan digitalisasi tetapi 
kalau kita lihat sekarang ini, sektor 

mana tidak terlibat dengan implementa-
si digital?” katanya.

Dr Harizal menjangka sebahagian be-
sar pekerjaan akan digantikan AI dan wu-
jud peluang pekerjaan baharu sebagai 
pengurus ejen AI bagi mengurus dan 
mengawal teknologi itu menjelang tahun 
2035.

Justeru, bekas pensyarah di Universiti 
Selangor (UNISEL) itu menasihati golo- 
ngan muda supaya mempersiap diri atau 
menambah kemahiran dan ilmu baharu 
khususnya AI.

“Kita lebih memerlukan golongan 
tenaga mahir yang mampu menguasai 
dan mengawal teknologi digital atau-

pun AI itu sendiri. Kita tidak kehilangan 
kerja kepada AI tetapi kita akan hilang 
pekerjaan kepada golongan yang lebih 
menguasai AI.

“Sebab itulah pendidikan salah satu 
daripada naratif dan juga perkara utama 
kita, bahawa literasi digital perlu diberi 
pendekanan secara komprehensif kepada 
masyarakat,” katanya.

Selain itu, beliau percaya Malaysia be-
rupaya menjadi hab bakat bagi pemba- 
ngunan AI di Asia Tenggara melalui pelak-
sanaan dasar yang menyokong setiap ino-
vasi teknologi baharu dunia.

Katanya, pelan tindakan strategik na-
sional menjelang 2030 giat dibangunkan 
dan disokong pelaburan infrastruktur ber-
skala besar, pembangunan rangka kerja 
tadbir urus AI dan inisiatif kemahiran.

“Kita bebas untuk berinovasi, untuk 
cipta platform dan peluang baharu. Jadi, 
dengan apa yang kita sudah laksanakan 
ini, tidak mustahil Malaysia jadi domina-
si dalam menghasilkan bakat jurubina- 
jurubina AI,” katanya.

Ia lebih kepada 
transformasi 
ke arah 
penggunaan 
AI dengan 
lebih meluas. 
Sebenarnya AI tidak 
menggantikan pekerja 
semasa, pekerja semasa 
cuma diganti oleh 
pekerja yang menguasai 
AI. Itu naratif yang 
kita perlu betul-betul 
faham.”

DR HARIZAL HAMID
Ketua Pegawai Eksekutif STDC

Ditubuh pada 1993 sebagai Kolej Antarabangsa Inpens, 
tumpuan pembelajaran beralih kepada bidang latihan 
kemahiran teknikal dan vokasional (TVET). Ia dijenamakan 
semula sebagai STDC bagi memperkukuh peranannya 
dalam bidang TVET. 

Pada masa ini, STDC giat membangunkan 
ekosistem AI di Malaysia melalui latihan 

bakat, kerjasama teknologi global dan 
pembangunan tenaga pakar bagi 
memenuhi permintaan industri AI.



Oleh AIDA NYAN 

SHAH ALAM - Laluan pendidikan dan 
latihan teknikal dan vokasional (TVET) 
dan institusi pengajian tinggi (IPT) bukan 
bersaing sebaliknya kedua-duanya pen-
ting dalam melahirkan tenaga kerja yang 
memenuhi keperluan industri. 

Timbalan Dekan (Akademik) Fakulti 
Kejuruteraan dan Sains Hayat Universiti 
Selangor (UNISEL), Ts Dr Norazean Shaari 
@ Md Noh berkata kedua-dua laluan itu 
ada kekuatan tersendiri dan saling me-
lengkapi. 

“Graduan TVET kekuatannya adalah 
dari segi kemahiran praktikal. Bagi gra-
duan universiti pula, kita perlukan gra-
duan yang mempunyai ilmu asas teori 
untuk pembangunan inovasi, penguru-
san dan menganalisis data,” katanya. 

Beliau berkata demikian dalam pro-
gram Bicara Semasa bertajuk ‘TVET atau 
Universiti, mana pilihan terbaik?’ terbitan 
Media Selangor, baru-baru ini. 

Dr Norazean menegaskan perbe-
zaan antara TVET dan universiti bukan 
bermaksud satu laluan lebih baik dari-
pada yang lain kerana kedua-dua aliran 
tersebut memenuhi keperluan yang 
berbeza. 

“Kedua-dua universiti ataupun po-
liteknik sangat memberi tambah baik 
kepada pelajar juga. Cuma pelajar perlu 

Graduan SPM perlu kenal pasti potensi diri 

Kemahiran, pembelajaran 
teori saling lengkapi

Graduan TVET 
kekuatannya adalah 
dari segi kemahiran 
praktikal. Bagi graduan 
universiti pula, kita 
perlukan graduan yang 
mempunyai ilmu asas 
teori untuk pembangunan 
inovasi, pengurusan dan 
menganalisis data,” 

TS DR NORAZEAN SHAARI @ 
MD NOH 
Timbalan Dekan (Akademik) 
Fakulti Kejuruteraan dan Sains 
Hayat UNISEL

 

SHAH ALAM - Kebanyakan majikan 
masa kini bukan hanya menilai penca-
paian akademik semata-mata sebaliknya 
mereka melihat keupayaaan graduan da-
lam menguasai pelbagai kemahiran lain. 

Timbalan Dekan (Akademik) Fakulti 
Kejuruteraan dan Sains Hayat Universiti 
Selangor (UNISEL), Ts Dr Norazean Shaari 
@ Md Noh berkata kemahiran komunika-
si, kepimpinan dan kebolehan menyele-
saikan masalah antara nilai tambah yang 
kian diperlukan dalam pasaran. 

“Mereka memerlukan tambah nilai 
lain iaitu kemahiran insaniah seperti ber-
komunikasi, membuat keputusan, men-
jadi pemimpin dan semua elemen itu kita 
terap dalam proses pembelajaran kita. 

“Majikan bukan hanya hendak gra-
duan yang atas kertas dapat kelas perta-
ma tapi apabila temu duga tidak boleh 
hendak komunikasi dan bila diberi ma-
salah tidak boleh selesaikan,” katanya. 

Beliau berkata demikian dalam pro-
gram Bicara Semasa bertajuk ‘TVET atau 
universiti, mana pilihan terbaik?’ terbitan 
Media Selangor, baru-baru ini. 

Menurut Dr Norazean, institusi pe- 
ngajian tinggi (IPT) bukan lagi tertumpu 
kepada pembelajaran berasaskan teori, 
sebaliknya memberi penekanan terha-
dap pembangunan kemahiran insaniah. 

Beliau menjelaskan tanggapan uni-
versiti hanya menumpukan aspek teori 
tidak lagi tepat kerana semua kemahiran 
diterap dan dinilai sepanjang tempoh 
pengajian. 

Katanya, universiti turut memper- 
kukuh kerjasama dengan industri bagi 
menyediakan graduan yang kompetitif 
termasuk ada panel penasihat indus-
tri supaya relevan dengan keperluan  
semasa. 

“Kita akan panggil setiap tahun untuk 
berbincang tentang program yang kita 

jalankan sekarang ini, adakah ia relevan 
dengan industri ataupun perlu dibuat 
penambahbaikan. 

“Kita juga membuat lawatan industri 
untuk kita beri pendedahan tentang situ-
asi dan masalah sebenar dalam industri,” 
katanya. 

Beliau percaya pendedahan kepada 
situasi sebenar di industri termasuk pem-
belajaran berasaskan projek membantu 
melengkapkan pelajar dengan kemahi-
ran sebelum memasuki alam pekerjaan.  

Norazean memberitahu pelajar turut 
diterap dengan kemahiran penyelesaian 
masalah kompleks, berfikir secara kreatif 
serta kerja berpasukan yang menjadi an-
tara keperluan majikan. 

“Kemahiran TVET penting. Di UNI-
SEL sendiri, kami juga sedang memba-
ngunkan program yang lebih praktikal 
untuk memberi peluang kepada pelajar,” 
katanya.

Majikan bukan hanya 
hendak graduan yang 
atas kertas dapat kelas 
pertama tapi apabila 
temu duga tidak boleh 
hendak komunikasi dan 
bila diberi masalah tidak 
boleh selesaikan.”

Majikan nilai kemahiran tambahan 

ketahui kekuatan mereka sendiri sama 
ada dari sudut teori mahupun praktikal,” 
katanya. 

Justeru, katanya, lepasan Sijil Pelajaran 
Malaysia (SPM) disaran memilih laluan 
mengikut minat dan potensi diri, bukan-
nya pengaruh rakan, keluarga atau aliran 
semasa. 

Namun, beliau mengakui lambakan 
maklumat peluang pendidikan antara 
cabaran untuk pelajar menentukan hala 
tuju masa depan lantaran akses mudah 
terhadap banyak bidang. 

“Tapi bila terlalu banyak maklumat, 
mereka jadi keliru. Cabarannya adalah 
untuk menapis apa yang mereka betul- 
betul minat berdasarkan maklumat yang 
mereka terima dan adakah minat itu se-
suai dengan kebolehan,” katanya. 

Kalau ibu bapa paksa 
anak buat bidang tertentu 
tetapi anak tak minat, itu 
yang jadi akhirnya tak 
habis belajar ataupun dia 
habiskan juga tetapi dia  
tak kerja pun dalam  
bidang itu.”

Dr Norazean memberitahu pelajar 
perlu menilai sama ada bidang yang in-
gin diceburi selari kebolehan diri supaya 
tidak berdepan kesukaran ketika mengi-
kuti pengajian. 

Menurutnya, pelajar turut disaran me-
neliti keperluan industri bagi tempoh 
lima hingga 10 tahun ke depan kerana 
perkembangan teknologi dan pasaran 
pekerjaan berubah sangat pantas. 

“Adakah bidang yang dia minat itu 
masih lagi relevan dengan industri? Itu 
pun satu cabaran juga sebab sekarang ni 
dunia kita bergerak pantas. 

“Kalau terlalu ikut kawan dan kemudi-
an berlaku lambakan graduan dalam in-
dustri tertentu pun akan beri kesan juga 
kepada industri, sebab itu ada pula isu 
tenaga asing dan sebagainya,” katanya. 

Dr Norazean juga percaya perbin-
cangan antara ibu bapa dan anak juga 
penting supaya keputusan yang dibuat 
benar-benar berdasarkan potensi diri, 
bukannya kehendak pihak lain. 

“Kalau ibu bapa paksa anak buat 
bidang tertentu tetapi anak tak minat, 
itu yang jadi akhirnya tak habis belajar 
ataupun dia habiskan juga tetapi dia tak 
kerja pun dalam bidang itu,” katanya. 

Beliau berkata pemilihan yang tepat 
membantu pelajar mengikuti pengaji-
an dengan lebih baik, malah memasti-
kan bidang yang dipilih relevan dengan 
keperluan industri pada masa depan. 



Graduan SPM perlu kenal pasti potensi diri 

Kemahiran, pembelajaran 
teori saling lengkapi



Oleh SHEEDA FATHIL

SHAH ALAM - Ketidakmampuan memi-
liki kediaman sendiri dalam kalangan 
golongan belia bukan semata-mata 
berpunca daripada pendapatan rendah.

Sebaliknya menurut pensyarah kanan 
Fakulti Alam Bina Universiti Teknologi 
Mara (UiTM), corak perbelanjaan antara 
faktor utama yang mempengaruhi kepu-
tusan mereka untuk membeli rumah.

Dr Rohayu Majid memberitahu ra-
mai antara golongan berkenaan masih 
mengutamakan perbelanjaan untuk 
kenderaan, gajet dan hiburan berban- 
ding mewujudkan simpanan untuk 
membeli rumah.

Katanya, kajian corak perbelanjaan 
menunjukkan ada individu berpendapa-
tan sederhana tetapi berupaya membeli 
rumah ekoran mengamal tabiat me- 
nyimpan yang konsisten dan berdisiplin.

“Sebaliknya, ada juga golongan ber-
pendapatan RM7,000 hingga RM8,000 
sebulan yang masih belum memiliki ru-
mah kerana perbelanjaan lebih tertum-
pu kepada gaya hidup dan hiburan.

“Bukan soal tidak mampu, sebalik- 
nya ia banyak bergantung kepada tahap 
kesedaran dan tabiat berbelanja. Ada 
yang memahami bahawa rumah aset 
yang nilainya berpotensi meningkat dari 

Tahap kesedaran rendah, boros berbelanja

Gaya hidup, disiplin jejas 
kemampuan beli rumah

semasa ke semasa.
“Namun, (sebahagian anak muda) 

memilih untuk mengutamakan perka-
ra lain terlebih dahulu,” katanya kepada 
Media Selangor.

Dr Rohayu berkata usia 25 hingga 35 
tahun tempoh terbaik untuk merancang 
pembelian rumah kerana kebanyakan 
individu mempunyai kerjaya lebih stabil 
dan berpeluang mengumpul simpanan.

Beliau menasihati anak muda mene-
tapkan sasaran pemilikan rumah lebih 
awal termasuk mengenal pasti lokasi 
dan jenis kediaman yang diingini selain 
merancang kewangan secara berdisiplin.

Katanya, mereka juga kurang ke- 
sedaran terhadap pelbagai inisiatif 
membeli rumah antaranya Skim Ja-
minan Kredit Perumahan (SJKP) yang 
membantu golongan berpendapatan 
tidak tetap memperoleh pembiayaan 
sehingga 100 peratus.

“Ramai anak muda sebenarnya ber-
potensi memiliki rumah sebelum usia 
35 tahun. Yang penting ialah peranca- 
ngan, disiplin menyimpan dan kese-
diaan mengubah sedikit corak perbe- 
lanjaan supaya lebih seimbang.

“Memiliki rumah pertama merupakan 
impian yang realistik bagi anak muda. 
Peluang itu ada tetapi mereka perlu bijak 
merancang kewangan dan memanfaat 
segala kemudahan,” katanya.

SHAH ALAM - Golongan belia 
berusia antara 25 hingga 40 ta-
hun mendominasi pembelian 
kediaman yang dibangunkan 
Perbadanan Kemajuan Ne-
geri Selangor (PKNS).

Pengurus Besar Jualan dan 
Pemasaran PKNS, Fadli Mohd 
Ariff berkata kumpulan usia terse-
but mewakili kira-kira 60 peratus kese- 
luruhan jualan dalam tempoh dua tahun 
kebelakangan ini.

Beliau memberitahu golongan berke-
naan kekal sebagai penyumbang ter-
besar pemilikan rumah meskipun corak 
pembelian dalam kalangan generasi 
muda kini menunjukkan perubahan.

“Jika dilihat kepada trend semasa, ra-
mai anak muda memilih untuk menyewa 
terlebih dahulu selepas tamat pengajian 
dan mula bekerja sebelum membuat 
keputusan membeli kediaman sendiri.

“Namun, berdasarkan rekod PKNS, 
pembeli berusia 25 hingga 40 tahun me-

Jika dilihat kepada 
trend semasa, 
ramai anak muda 

memilih untuk 
menyewa terlebih 

dahulu selepas 
tamat pengajian dan mula 
bekerja sebelum membuat 
keputusan membeli 
kediaman sendiri.”

Pangsapuri, kondominium jadi pilihan
lintir generasi muda yang lebih cen-
derung untuk menyewa terlebih dahulu 
sebelum membeli rumah,” katanya kepa-
da Media Selangor.

Mengikut Akta Pertubuhan Belia dan 
Pembangunan Belia (Pindaan) 2019, be-
lia ditakrif berusia 15 hingga 30 tahun 
berkuat kuasa 1 Januari 2026 berbanding 
sehingga 40 tahun sebelum ini.

Fadli menjelaskan kadar pemilikan ru-
mah dalam kalangan belia masih menun-
jukkan peningkatan, sekali gus membuk-
tikan impian memiliki rumah pertama 
kekal relevan.

Beliau memberitahu faktor utama 
yang dipertimbang kebanyakan anak 
muda ketika membeli rumah ialah ke-
mampuan kewangan berbanding lokasi 
mahupun akses kepada pengangkutan 
awam.

“Namun ia bukan faktor penentu uta-
ma. Akhirnya, keputusan membeli rumah 
tetap bergantung kepada kos pemilikan 
kerana itulah aspek yang paling penting 

FADLI MOHD ARIFF
Pengurus Besar Jualan dan 
Pemasaran PKNS

wakili sekurang-kurangnya 60 peratus 
daripada jumlah jualan kami dalam tem-
poh dua tahun kebelakangan ini.

“Bagaimanapun, terdapat juga sege- 

Bukan soal tidak 
mampu, sebaliknya 
ia banyak bergantung 
kepada tahap 
kesedaran dan tabiat 
berbelanja. Ada 
yang memahami 
bahawa rumah 
merupakan aset yang 
nilainya berpotensi 
meningkat dari 
semasa ke semasa. 
Namun, (sebahagian 
anak muda) memilih 
mengutamakan 
perkara lain terlebih 
dahulu,”
DR ROHAYU MAJID
pensyarah kanan Fakulti 
Alam Bina UiTM

bagi mereka,” katanya.
Mengulas jenis kediaman yang menja-

di pilihan, beliau berkata pangsapuri dan 
kondominium mencatat permintaan ter- 
tinggi kerana harganya lebih mampu mi-
lik berbanding rumah bertanah.

Menurut Fadli, kebanyakan anak muda 
memilih rumah dalam lingkungan harga 
RM250,000 hingga RM500,000 manakala 
kediaman bernilai lebih RM600,000 la- 
zimnya di luar kemampuan mereka.

HAD UMUR BELIA  
MENGIKUT NEGARA

INDONESIA	 16 hingga 30 tahun

FILIPINA	 15 hingga 30 tahun

THAILAND	 15 hingga 24 tahun

KOREA	 9 hingga 24 tahun

AUSTRALIA	 12 hingga 24 tahun

SKIM JAMINAN KREDIT  
PERUMAHAN (SJKP)
Sebuah bawah Kementerian Kewangan. SJKP diperkenal 
bagi membantu golongan berpendapatan tidak tetap yang 
sukar memperoleh pinjaman institusi kewangan biasa. Skim 
ini membenarkan pinjaman maksimum dua generasi atau 
maksimum 35 tahun.

KATEGORI
•	 Skim SJKP (Pembiayaan sehingga RM500,000)

•	 Skim SJKP Madani (Pembiayaan 
sehingga RM360,000)

KELOMPOK SASARAN
•	 Bekerja sendiri seperti peniaga kecil, penjaja, petani

•	 Pekerja gig (Grab, Foodpanda, freelancer)

•	 Peniaga mikro seperti penjaja, dan 
pekerja tanpa penyata gaji

KELAYAKAN
•	 Warganegara berumur 18 tahun ke atas

•	 Pembelian kali pertama rumah baharu atau 
rumah sedia ada atau rumah lelongan

•	 Terbuka untuk rumah baharu atau rumah 
sedia ada atau rumah lelongan

•	 Jumlah bayaran balik pinjaman pemohon tidak 
melebihi 65 peratus pendapatan kasar bulanan

•	 Tiada rekod tertunggak CCRIS melebihi dua 
bulan dalam tempoh 12 bulan mutakhir

•	 Tiada rekod kredit lain yang negatif 
dalam masa 24 bulan



SENARAI HARGA  
RUMAH SELANGORKU
(harga jualan tertakluk kategori  
dan jenis)

* Perubahan harga jualan tertakluk kelulusan 
Kerajaan Negeri 

Oleh SHEEDA FATHIL

SHAH ALAM - Golongan muda mendominasi pembe-
lian rumah pertama di Selangor berikutan hampir 90 
peratus permohonan Rumah Selangorku sejak 2018 
hingga April tahun ini.

Ketua Unit Penawaran dan Pemasaran Lembaga Pe-
rumahan dan Hartanah Selangor (LPHS) Mohd Azuan 
Sharani berkata pembeli terdiri dalam kalangan individu 
berusia 18 hingga 40 tahun.

Beliau memberitahu data LPHS menunjukkan se-
banyak 56 peratus pemohon berumur 18 hingga 29 
tahun manakala 35 peratus lagi berusia 30 hingga 40 
tahun.

“Trend ini membuktikan Rumah Selangorku kekal 
menjadi pilihan utama anak muda yang ingin memiliki 
kediaman sendiri meski berdepan cabaran kos sara hi-
dup dan pembiayaan perumahan.

“Sekitar 90 peratus pembeli rumah pertama adalah 
golongan muda. Ini menunjukkan minat golongan ini 
untuk memiliki rumah sebenarnya tinggi,” katanya ke-
pada Media Selangor.

Mohd Azuan berkata permintaan tertinggi adalah 
Rumah Selangorku kategori B, C, D dan E yang mena- 
warkan keluasan 700 hingga 1,000 kaki persegi yang 
kebanyakan unit ada tiga bilik tidur.

Beliau menjelaskan kategori tersebut dipercayai 
menjadi pilihan kerana unit itu menawarkan ruang le-
bih luas dan memenuhi keperluan pasangan muda dan 
keluarga yang sedang berkembang.

Berdasarkan kajian LPHS, katanya, faktor lokasi 
antara pertimbangan utama pembeli ketika memilih 
kediaman, diikuti keluasan rumah, kemampuan ke-
wangan dan kemudahan yang disediakan.

Namun, beliau mengakui cabaran utama golongan 
muda untuk memiliki rumah bukan disebabkan kurang 
minat, sebaliknya berkait rapat dengan akses pem-
biayaan dan kemampuan kewangan.

Menurutnya, sebahagian pemohon gagal memper-
oleh pinjaman bank manakala ada yang kurang yakin 
untuk membuat permohonan pembiayaan walaupun 
berhasrat membeli rumah.

Justeru, Kerajaan Negeri menerusi LPHS memper- 
kenal Skim Smart Sewa bagi membantu golongan 
berkenaan menyediakan cengkeram atau 
pendahulu pembelian rumah.

Penyewa boleh mendiami Rumah 
Selangorku maksimum lima tahun 
dan menerima pulangan 30 peratus 
daripada jumlah bayaran sewa sebagai 
pendahulu apabila membeli rumah 
pada masa depan.

LPHS juga memperkukuh Skim “Rent 
To Own” yang menyasarkan golongan 
yang tidak melepasi syarat pinjaman 
bank dengan sasaran menyediakan 
3,000 unit menjelang 2030.

Beliau percaya inisiatif berkenaan di-
harap dapat membantu lebih ramai anak 
muda merealisasikan impian memiliki ru-
mah pertama di Selangor

Golongan muda kuasai pembelian

Rumah Selangorku 
pilihan pertama

• Jenis A: Tidak melebihi RM3,500

• Jenis B: Tidak melebihi RM7,000

• Jenis C: Tidak melebihi RM10,000

• Jenis D, E dan E khas: Tidak 
    melebihi RM14,500

KELAYAKAN PERMOHONAN RUMAH SELANGORKU
• Pemohon dan pasangan warganegara berumur 18 tahun ke atas

• Pilihan satu jenis rumah sahaja sama ada A, B, C, D atau E

• Belum memiliki rumah sama ada projek kerajaan atau swasta di Selangor

SYARAT PENDAPATAN ISI RUMAH  

Nota: Tempoh sah setiap permohonan hanya dua tahun. Jika masih dalam senarai menunggu 
selepas  tempoh itu, permohonan dikeluarkan dari sistem. Permohonan baharu perlu dibuat 
jika  masih berminat

RUMAH BERTINGKAT (PANGSAPURI) 
 MENGIKUT JENIS DALAM SEUNIT
• JENIS A: RM 42,000  

• JENIS B: RM 100,000  

• JENIS C: RM 150,000  

• JENIS D: RM 200,000  

• JENIS E: RM 250,000  

RUMAH BERTANAH  
(RUMAH BANDAR & TERES)  
MENGIKUT JENIS DALAM SEUNIT

• JENIS A: RM 42,000 seunit (Rumah Bandar)

• JENIS B: RM 100,000 
seunit (Rumah Bandar)

• JENIS C: RM 200,000 
seunit (Rumah Bandar)

• JENIS D: RM 250,000 
seunit (Rumah Teres)

• JENIS E: RM 250,000 
seunit (Rumah Teres)

Nota: Perubahan harga jualan tertakluk kepada 
kelulusan Kerajaan Negeri



Oleh SHEEDA FATHIL

S
ejak mendirikan rumah tangga pada tahun 
2020, Tuan Rosma Elyyana Tuan Rasid dan 
suami hidup menyewa kira-kira lima tahun 
lamanya.

Seperti kebanyakan pasangan lain, mereka 
juga ada menyimpan impian untuk memiliki 
rumah sendiri. Kerap juga mereka 
membayangkan rumah serba 
indah tersergam di lokasi 
strategik. Namun, itu 
agak sukar berdasarkan 
kemampuan kewangan 
mereka.

Pun begitu, mereka 
tidak mudah putus 
asa. Suami-isteri itu 
berpegang kepada 
prinsip berbelanja 
mengikut kemampuan. 

Sebuah program pemilikan perumahan negeri 
yang dirangka untuk membantu orang ramai 
memiliki rumah mampu milik.

Lembaga Perumahan dan Hartanah Selangor 
(LPHS) bekerjasama dengan pemaju bertauliah 
untuk menawarkan rumah mampu milik pada 
harga bersubsidi dengan kualiti terjamin.

Berharga sekitar RM250,000 seunit  
manakala keluasan binaan minimal antara 1,000 
hingga 1,045 kaki persegi.

Capai impian miliki 
rumah usia muda

RM230,000. Tidak terlalu mahal, tidak juga terlalu 
murah buat pasangan itu.

“Kami kira komitmen yang ada dan rasa rumah 
ini masih dalam kemampuan. Alhamdulillah, 
proses pinjaman perumahan berjalan lancar 
tanpa sebarang masalah,” katanya kepada Media 
Selangor.

Faktor lokasi strategik antara sebab utama 
mereka memilih projek berkenaan memandangkan 
beliau dan suami bekerja di sekitar Shah Alam.

Kehadiran cahaya mata yang kini berusia lima 
tahun juga antara dorongan kuat untuk mereka 
berpindah dan bertukar status, daripada penyewa 
kepada pemilik rumah.

“Selepas dapat anak, kami rasa sudah tiba 
masanya untuk memiliki rumah sendiri. Sebelum 
ini, kita menyewa selama lima tahun,” kata Tuan 
Rosma Elyyana.

Justeru, beliau menggalakkan golongan belia 
untuk meneroka peluang memiliki rumah melalui 
RSKU. Apatah lagi, proses permohonannya mudah 
dan mesra buat pembeli rumah pertama.

“Inisiatif Kerajaan Selangor ini bagus kerana 
beri peluang kepada orang muda yang rasa tidak 
mampu membeli rumah sedangkan sebenarnya 
mereka boleh memiliki kediaman sendiri,” 
katanya.

Beliau yang bekerja sebuah syarikat swasta di 
Shah Alam juga menasihati anak muda yang masih 
menyewa supaya mengawal kewangan dan tidak 
terpengaruh dengan gaya semasa.

“Kita kena tahu kemampuan dan cari rumah 
yang mampu dibayar. Tidak perlu ikut gaya atau 
memaksa diri membeli rumah di luar kemampuan. 
Cukup untuk berteduh sahaja.

“Kadang-kadang ramai merasakan mereka tidak 
mampu membeli rumah, tetapi sebenarnya boleh 
jika membuat perancangan yang betul,” katanya 
lagi.

Beliau juga menasihati anak muda yang masih 
teragak-agak atau berkira-kira untuk memiliki 
kediaman supaya lebih proaktif termasuk melayari 
laman web RSKU dan meneliti inisiatif yang 
disediakan.

“Banyak kategori rumah disediakan dengan 
nilai yang berbeza-beza, kita boleh pilih ikut 
kemampuan. Bagi saya penting ada rumah sendiri 
berbanding bayar sewa. Sekurang-kurangnya kita 
ada aset hari tua,” katanya.

Tidak bermewah-mewah, jauh sekali membazir atau 
bergaya tidak tentu hala.

Keinginan hidup berkeluarga di rumah sendiri 
mendorong mereka kerap meronda-ronda sekitar 
bandar raya Shah Alam, meninjau-ninjau kawasan 
perumahan yang mungkin sesuai buat mereka.

Suatu hari, kira-kira dua tahun selepas 
perkahwinan, suami isteri itu tertarik dengan iklan 
Rumah SelangorKu (RSKU) Idaman yang terpampang 
di satu papan tanda.

Selepas menimbang-nimbang aspek kewangan dan 
menghitung komitmen bulanan, mereka memutuskan 
untuk membeli rumah tersebut. Harganya sekitar 

RUMAH SELANGORKU IDAMAN (RSKU)

Kita kena tahu kemampuan 
dan cari rumah yang mampu 

dibayar. Tidak perlu ikut 
gaya atau memaksa diri 
membeli rumah di luar 

kemampuan. Cukup untuk 
berteduh sahaja."

    KEMUDAHAN

•	 Tiga bilik tidur, dua atau tiga bilik 
air

•	 Dua petak parkir kenderaan

•	 Perabot: Pendingin hawa, kabinet 
dapur, almari baju, televisyen 
beserta kabinet, peti sejuk dan 
pemanas air
 

    SYARAT KELAYAKAN UMUM

•	 Suami & isteri warganegara Malaysia berumur 
18 tahun dan ke atas. Status bujang layak

•	 Bekerja atau menetap dan bermastautin 
melebihi lima tahun di Selangor. Tertakluk 
terma & syarat

•	 Pendapatan isi rumah keluarga tidak melebihi 
RM14,500 sebulan

•	 Suami & isteri belum atau memiliki sekurang-
kurangnya sebuah rumah di negeri ini



Kita bukan sekadar 
membantu anak 
muda berniaga tetapi 
membina rantaian 

lengkap daripada 
latihan, pembiayaan, 

pemasaran sehingga 
penskalaan perniagaan. 
Ini selari dengan aspirasi 
ekonomi negeri yang mahu 
lebih ramai belia menjadi 
pemacu pertumbuhan 
ekonomi baharu”
NAJWAN HALIMI
EXCO Belia

Oleh AIDA NYAN 

SHAH ALAM - Selangor mengubah pen-
dekatan pembangunan belia, daripada 
melahirkan pencari kerja kepada pen-
cipta peluang ekonomi melalui pelbagai 
dasar dan inisiatif dalam ekosistem keu-
sahawanan. 

Menurut EXCO Belia Najwan Hali-
mi, kaedah itu dibuat melalui Program 
Pembangunan Usahawan Belia Selangor 
(PLATS), program transisi kerjaya, pem-
biayaan mikro, latihan pendigitalan serta 
akses pasaran. 

“Kita bukan sekadar membantu anak 
muda berniaga tetapi membina rantaian 
lengkap daripada latihan, pembiayaan, 
pemasaran sehingga penskalaan per-
niagaan. 

“Ini selari dengan aspirasi ekonomi 
negeri yang mahu lebih ramai belia men-
jadi pemacu pertumbuhan ekonomi ba-
haru,” katanya kepada Media Selangor. 

PLATS melahirkan 102,050 usahawan 
dan 19,419 daripadanya belia berusia 18 
hingga 35 tahun sejak inisiatif kelolaan 
Menteri Besar Selangor (Pemerbadanan) 
atau MBI diperkenal pada 2020. 

Najwan menjelaskan kejayaan pem-
bangunan belia tidak lagi diukur ber-
dasarkan jumlah program, sebaliknya 
bilangan belia yang memperoleh peker- 
jaan atau meningkatkan pendapatan. 

Katanya, ukuran itu meliputi bilangan 
usahawan baharu yang bertahan dan 
berkembang selain penyertaan dalam 
kepimpinan serta kesukarelawanan se-
lain jaringan kerjasama dengan industri. 

“Itu perubahan paling penting yang 
sedang kita bina di Selangor,” katanya 
sambil menyatakan pembangunan belia 
diperkukuh menerusi Rancangan Sela- 
ngor Kedua (RS-2) bagi memastikan ke-
san lebih menyeluruh dan berterusan. 

Beliau berkata Selangor mahu membi-
na ekosistem pembangunan belia yang 
berupaya melahirkan lebih ramai usa-

hawan, menambah peluang 
pekerjaan bernilai tinggi 
dan lebih ramai pemim- 
pin muda. 

Menurutnya lagi, 
penekanan diberi ke-
pada ekosistem yang 
menghasilkan kesan 
sebenar iaitu peluang 
pekerjaan, keusahawanan, 
pembangunan bakat, kepimpinan dan 
kesiapsiagaan menghadapi ekonomi 
masa depan. 

Katanya, Selangor juga akan memasti-
kan setiap daerah ada akses kepada pe-
luang pembangunan melalui Rancangan 
Selangor Kedua (RS-2) termasuk e-sukan, 
industri kreatif, aktiviti riadah dan ke- 
sukarelawanan. 

Najwan menjelaskan perubahan ter-
besar yang dicapai antaranya belia kini 
tidak lagi dianggap penerima manfaat 
sahaja, sebaliknya rakan strategik kepada 
pembangunan negeri.

Ubah pendekatan pembangunan belia

Lahirkan generasi pencipta 
peluang ekonomi

A D V E R T O R I A L Residensi IX SURIA

Residensi IX SURIA terus mengukuhkan 
kedudukannya sebagai pembangunan 
kediaman moden yang menitikberat-
kan kelestarian serta penjimatan kos 

jangka panjang menerusi pelbagai inisiatif hijau 
yang memberi manfaat kepada penghuni. 

Antara keistimewaan utama pembangunan 
ini ialah pemasangan Sistem Panel Solar ber-
sama Battery Energy Storage System (BESS) 
di atas bumbung kondominium. Tenaga solar 
yang dijana digunakan untuk membekalkan 
elektrik ke kawasan bersama seperti lobi, kori-
dor dan fasiliti, sekali gus mengurangkan keber-
gantungan kepada tenaga konvensional serta 
menurunkan kos operasi bangunan. 

Selain itu, IX SURIA turut dilengkapi Sistem 
Tadahan Air Hujan (Rainwater Detention Sys-
tem) yang dibina di bawah taman pusat seluas 
1.28 ekar. Air hujan yang dikumpulkan akan dik-
itar semula untuk penyiraman landskap, sekali 
gus mengurangkan penggunaan air terawat 

dan kos penyelenggaraan kawasan hijau. 
Gabungan kedua-dua inisiatif ini membole-

hkan IX SURIA mengekalkan yuran penyeleng-
garaan yang kompetitif, iaitu hanya RM0.20 
sekaki persegi termasuk sinking fund, sekali gus 
memberikan penjimatan berterusan kepada 
pemilik kediaman. 

Komitmen terhadap pembangunan lestari 
turut diperkukuh melalui penggunaan lampu 
landskap berkuasa solar serta penyediaan 6 
stesen pengecasan kenderaan elektrik (EV), 
sekali gus memudahkan penghuni yang memi-
liki kenderaan elektrik tanpa perlu bergantung 
kepada kemudahan luar. 

Dari segi lokasi, IX SURIA menawarkan ak-
ses strategik dengan perkhidmatan van ulang-
alik ke stesen MRT Bukit Dukung dan UTAR Sg 
Long. Ia juga berhampiran rangkaian lebuh 
raya utama, institusi pendidikan, hospital ser-
ta pelbagai kemudahan harian, menjadikannya 
pilihan ideal sama ada untuk didiami mahupun 
sebagai pelaburan. 

Bagi memudahkan lebih ramai pembeli 
memiliki kediaman impian, IX SURIA turut men-
awarkan Jaminan Pinjaman untuk Bumiputera*. 

Pembeli juga berpeluang menikmati 
Diskaun Bumiputera sebanyak 10%, pa-
kej perabot ataupun cashback sehingga 
RM19,000* sepanjang tempoh promosi. 

Residensi IX SURIA membuktikan bahawa 
kediaman moden bukan sekadar menawarkan 
ruang kehidupan yang selesa, malah member-
ikan nilai tambah melalui pengurusan kos yang 
cekap, ciri pembangunan hijau serta kemu-
dahan yang memenuhi keperluan gaya hidup 
masa kini. Untuk maklumat lanjut atau tempah-
an, hubungi 012-8118 438 hari ini. 

*Tertakluk kepada terma dan syarat. 

Ilustrasi artis

Ilustrasi artis

Tawar kediaman lestari, kos senggara rendah 

Pakej Perabot / Pulangan Tunai sehingga RM19,000*
Diskaun Bumiputera 10%

Berpanas hujan
hampir 12 jam  

Pun begitu, sesekali beliau membantu 
pelanggan yang memerlukan pertolongan. Namun, 
Muhammad Fakhrul Haziq berharap pelanggan 
memahami kepayahan penghantar makanan.   

“Kalau pelanggan minta tolong beli barang 
lain dan tidak menyusahkan, saya boleh bantu. 
Tetapi jangan anggap rider (penghantar) sebagai 
kuli kerana kami juga ada tanggungjawab untuk 
menghantar pesanan lain mengikut masa yang 
ditetapkan,” katanya. 

Apapun, semua rintangan itu diredahi 
jua. Berpanas dan berhujan 
hampir 12 jam sehari tidak 
sesekali mematahkan 
semangatnya. Lebih-
lebih lagi, beliau ada 
menyimpan harapan 
untuk mengikut 
kursus kemahiran 
berbayar, kebanyakan 
menelan belanja ribuan 
ringgit. 

Oleh NADHIRAH FATTAH 
Foto MOHD KHAIRUL HELMY MOHD DIN 

K
etika kebanyakan orang berehat atau 
bersantai selepas waktu kerja berakhir, 
Muhammad Fakhrul Haziq Sahril Azwan 
masih setia di motosikal. Sekejap-sekejap 

membelek skrin telefon bimbit, kalau-kalau ada 
notifikasi baharu buat penyambung rezeki.  

Begitulah rutin pemuda berusia 22 tahun berasal 
dari Klang itu sejak setahun lalu. Selesai bertugas 
sebagai penghantar barangan perubatan pada siang 
hari, malam pula bekerja sambilan. 

Beliau berharap dapat menambah pendapatan 
lantaran kos sara hidup kian meningkat. Meski 
masih bujang tanpa tanggungan, kerja sambilan 
bagi Muhammad Fakhrul Haziq bukanlah pilihan 
tetapi keperluan.  

“Kalau dapat RM20-RM30 syukur sahaja, janji 
ada,” kata lepasan diploma teknologi kimpalan itu 
kepada Media Selangor. 

Tidak seperti sebelum ini, semasa Muhammad 
Fakhrul Haziq menjadi penghantar makanan 
sepenuh masa, beliau kini menetapkan jumlah 
sasaran pesanan harian. Esok pagi, ada kerja hakiki 
menanti. 

“Kebiasaannya saya mula membuat 
penghantaran selepas maghrib sehingga sekitar jam 
10 malam, bergantung kepada cuaca dan jumlah 
tempahan," katanya.  

Sepanjang mencari rezeki, baik malam atau 
siang, faktor cuaca antara cabaran paling besar. 
Hujan lebat meningkatkan risiko berada di jalan 
raya. Panas terik tempahan pula berkurangan.  

Jika hujan agak lebat, beliau terpaksa berhenti 
seketika dan mencari tempat berteduh di tepi jalan. 
Sambil menahan kesejukan, beliau menunggu 
hujan reda sebelum meneruskan perjalanan. 

Beliau tidak mahu menempah bahaya. Apatah 
lagi, selalu juga dia berdepan situasi hampir terlibat 
kemalangan ketika membuat penghantaran. Mujur, 
tiada kejadian buruk setakat ini. 

Di sebalik kegigihan itu, beliau mengakui 
kadar bayaran masa kini lebih rendah 
berbanding beberapa tahun lalu. Namun, 
itu bukan alasan untuk tidak berusaha bagi 
menambah pendapatan. 

“Dulu satu penghantaran boleh 
mencecah sekitar RM6 tetapi sekarang 
ada yang kurang daripada itu. 
Kalau tempahan kurang, 
kadang-kadang saya perlu 
menunggu sehingga dua 
jam untuk dapat satu order 
(tempahan),” katanya.  

Kebiasaannya saya mula 
membuat penghantaran 

selepas maghrib sehingga 
sekitar jam 10 malam, 

bergantung kepada cuaca dan 
jumlah tempahan. Sepanjang 
mencari rezeki, baik malam 

atau siang, faktor cuaca antara 
cabaran paling besar. Hujan 
lebat meningkatkan risiko 
berada di jalan raya. Panas 

terik tempahan pula 
berkurangan

MUHAMMAD 
FAKHRUL HAZIQ

Di sebalik topi keledar dan beg penghantaran 
yang dipikul setiap hari, beliau kekal cekal demi 
memastikan rezeki terus mengalir. Berharap 
kepayahan hari ini mungkin menjadikan esok lebih 
baik. 

Pengalaman itu turut dilalui seorang lagi 
penghantar makanan, Muhammad Iman Rafiq A 
Wahid. Sentiasa menghambat masa dan meredah 
kesesakan jalan di kota raya selain berdepan cuaca 
tidak menentu.   

“Kena hadap jalan, kejar masa dengan cuaca 
semua, kalau dapat pelanggan yang cerewet susah 
sedikit,” kata pemuda berusia 25 tahun itu yang 
bekerja sebagai pembekal di Shah Alam tetapi 
bekerja sambilan bagi menambah pendapatan.   

Betapa tidak, ada juga segelintir pelanggan 
meminta barangan di luar aplikasi yang dibeli. 
Terpaksa beliau ke lokasi yang lebih jauh sedangkan 

setiap roda bergolek adalah kos buat mereka.  
Apatah lagi, perbelanjaan untuk penyelenggaraan 

motorsikal agak tinggi lantaran setiap penghantaran 
melewati antara 80 hingga 100 kilometer sehari. 
Justeru, tukar minyak hitam hanya apabila 
pendapatan daripada tempahan mencukupi.  

“Ikut bajetlah, tengok berapa banyak tempahan 
yang dapat, kalau dapat lebih, boleh servis (tukar 
minyak hitam dan asas) lebih sedikit," katanya 
sambil berharap kerajaan memberi bantuan dalam 
aspek itu atau pemberian minyak percuma kepada 
pekerja ekonomi gig. 

Lain pula cabaran Amir Asyraf Abd Rahim, 32, 
yang bekerja sepenuh masa sebagai penghantar 
makanan selama empat tahun. Beliau mengaktifkan 
dua atau tiga aplikasi serentak bagi meningkatkan 
peluang memperoleh tempahan.  

Namun, kerja itu bukan sekadar mengambil dan 
menghantar makanan. Penghantaran ke kediaman 
bertingkat menguji kesabaran andai perlu berulang-
alik menaiki tangga atau kemudahan lif tidak 
berfungsi.  

“Penghantaran rumah (tingkat) atas ini kadang-
kadang sehari sehingga berbelas-belas ke berpuluh-
puluh kali menaiki tangga,” katanya.   

Pun begitu, di sebalik segala bentuk kesukaran 
ketika menghantar barangan mahupun makanan, 
mereka sebenarnya membawa kegembiraan kepada 
si pemesan, sekali gus rezeki buat mereka sendiri. 

USAHA KERAJAAN 
PERSEKUTUAN

l	Perkenal Akta Pekerja Gig 2025 (Akta 
872) yang dikuat kuasa 31 Mac lalu untuk 
bela 1.64 juta individu meliputi pekerja 
tanpa platform dalam sembilan sektor 
perkhidmatan. Berikut antara inisiatif: 

l	Pertubuhan Keselamatan Sosial (Perkeso) 
sediakan perlindungan insurans kepada 
pekerja melalui program Lindung Kendiri. 
Setakat tahun 2025, seramai 298,939 
pekerja gig mendaftar dan buat caruman 

l	Pekerja gig terima insentif caruman 
padanan sehingga RM 600 setahun 
atau RM6,000 seumur hidup bawah skim 
i-Saraan Plus 

l	Tanggung 70 peratus caruman Skim 
Keselamatan Sosial Pekerjaan Sendiri 
kepada pekerja gig yang pertama kali 
mendaftar dan insentif 50 peratus bagi 
tahun kedua 

 USAHA SELANGOR 

l	Selangor sebelum ini mengadakan 
Inisiatif Roda Darul Ehsan (RiDE) untuk 
anak muda dalam sektor e-panggilan 
yang menyediakan bantuan tunai RM500, 
caruman dan iniasitif lain. Kira-kira 10,000 
orang menperoleh manfaat pada 2022 
dan 2023. 

l	Tempat Elok untuk Hentian (TEDUH) dibina 
lima pihak berkuasa tempatan pada fasa 
pertama untuk pekerja p-panggilan, 
lengkap pengecas telefon, bangku, kipas, 
bekalan air dan kamera litar tertutup 

l	Salur RM50 caruman Kumpulan 
Wang Simpanan Pekerja (KWSP) dan 
caruman Perkeso RM70 kepada pekerja 
p-panggilan melalui RiDE

l	Sediakan pendahuluan RM1,000 
untuk individu yang mahu menyertai 
sektor e-panggilan melalui program 
BikeCare-1000 

l	Beri subsidi lesen motosikal B2 sebanyak 
RM350 untuk bantu individu yang mahu 
jadi penghantar makanan memperoleh 
lesen melalui program MyLESEN B2

Ikut bajetlah, tengok berapa 
banyak tempahan yang dapat, 
kalau dapat lebih, boleh 
servis (tukar minyak hitam 
dan asas) lebih sedikit. 
Apatah lagi, perbelanjaan 
untuk penyelenggaraan 
motorsikal agak tinggi 
lantaran setiap 
penghantaran 
melewati antara 80 
hingga 100 kilometer 
sehari. Justeru, tukar 
minyak hitam hanya 
apabila pendapatan 
daripada tempahan 
mencukupi

MUHAMMAD IMAN 
RAFIQ A WAHID

WAJAH belia Malaysia hari ini bukan hanya di bilik kuliah atau dewan 
konvokesyen. Mereka berada di kafe, ladang, jalan raya, bengkel dan 
pelbagai industri yang menggerakkan ekonomi negara. Dengan kreativiti, 

daya tahan dan kesungguhan, golongan muda terus 
membuktikan bahawa mereka bukan sekadar 

pewaris masa depan, malah penggerak 
pembangunan hari ini.

Sebagai penyumbang terbesar kepada 
Keluaran Dalam Negara Kasar (KDNK) 

negara, Selangor turut bergantung 
kepada tenaga dan bakat anak 
muda dalam memacu pelbagai 
sektor ekonomi. Daripada lebih 7.3 
juta penduduk negeri ini, sekitar 
1.8 juta merupakan golongan 

Melihat belia bekerja
belia. Jumlah itu bukan sekadar menggambarkan besarnya kelompok 
generasi muda, malah mencerminkan potensi mereka sebagai pemangkin 
pembangunan serta penggerak ekonomi Selangor.

Bersempena Hari Kemahiran Belia Sedunia pada 15 Julai, Selangorkini 
menampilkan kisah anak-anak muda daripada pelbagai latar belakang 
kerjaya. Mereka membuktikan kejayaan bukan hanya bergantung pada 
kelulusan akademik, sebaliknya turut dibentuk melalui pengalaman, 
kesungguhan, kebolehan menyesuaikan diri dengan perubahan serta 
keberanian merebut peluang dalam dunia pekerjaan yang semakin 
mencabar.

Pencipta Kandungan, Ashraf Suhaimi, 31, mengendalikan pemasaran produk secara dalam talian 
ketika tinjauan di Setia Alam, Shah Alam pada 20 Jun 2026. Foto REMY ARIFIN

Rider e-hailing Lalamove, Iman Munir ketika menjalankan tugasan penghantaran di sekitar 
kawasan Sungai Buloh pada 26 April 2026. Foto IJLAH MUNIRAH HASBUNALLAH

Pelajar Kolej Komuniti Selayang sedang menjalankan latihan dalan bidang pastri ketika laporan khas 
TVET di Kolej Komunii Selayang pada 14 November 2025.Foto HARUN TAJUDIN

Tukang gunting rambut 
menjalankan rutin 

harian menggunting 
rambut pelanggan 

di Dann barbershop, 
Kuang pada 26 

April 2026. Foto 
IJLAH MUNIRAH 
HASBUNALLAH

Pengurus PDN Agro Farm Enterprise Nurshafiqah Rosdin di Ladang Pak Din Nanas Sabak Bernam pada 
21 Jun 2026. Foto NUR ADIBAH AHMAD IZAM

Mekanik wanita Noor Zahidah Mohamad Arif 
di bengkel Arif Garaj Sekinchan pada 23 April 

2025. Foto NUR ADIBAH AHMAD IZAM

Pemilik Mili Nail Spa, 
V Sharmili melakukan 

rawatan scrub wajah 
kepada pelanggannya 

pada 6 Julai 2026. 
Foto NUR ADIBAH 

AHMAD IZAM

Barista, Mohamad Hakimi, 20 menyiapkan bancuhan kopi menggunakan mesin di kedai kopi 108 Hideout di Kg Tengah, 
Puchong. Wap panas dan aroma kopi memenuhi ruang, menandakan permulaan setiap cawan yang dicipta dengan penuh teliti 
pada 15 Oktober 2025. Foto MOHD KHAIRUL HELMY MOHD DIN

Pelajar Kolej Komuniti Selayang sedang melukis menggunakan teknik digital drawing ketika 
laporan khas TVET di Kolej Komunii Selayang pada 14 November 2025. Foto HARUN TAJUDIN

Empat sahabat yang mengikuti kelas Program Tuisyen Rakyat Selangor (PTRS) di Sekolah Menengah 
Kebangsaan (SMK) Dato’ Hamzah Pelabuhan Klang yang mendapat keputusan cemerlang dalam Sijil 
Pelajaran Malaysia (SPM) 2024.Dari kiri Mohamad Adrie Jan Yakub Abdul Rahim Muhammaad Fahrin 
Akimi Mohd Nasrudin,Muhammad Zul Wafiq Mohd Zain dan Aidil Muhammad Johar Saiful Izwan pada 
29 April 2025. Foto HARUN TAJUDIN

Pesakit hadir mendapatkan rawatan dan menjalani pemeriksaan 
kesihatan di SELGATE Specialist Hospital Rawang. Hospital berkenaan 
menyediakan pelbagai perkhidmatan perubatan dan kepakaran  
bagi memenuhi keperluan kesihatan  
masyarakat setempat pada 3 Jun 2026.  
             Foto MOHD KHAIRUL HELMY  
                             MOHD DIN



Oleh NADIAH ZAMLUS
Foto FIKRI YUSOF 

H
anya setahun selepas melangsungkan perkahwinan 
pada 2012, Hamizah Baharuddin yang pada masa itu 
baharu menginjak usia 25 tahun disahkan menghidap 
barah payudara. 

Pun begitu, di celah-celah senggang masa menjalani rawatan 
kimoterapi, beliau menggagahkan diri mencari rezeki sebagai 
jurugambar perkahwinan bersama-sama suaminya yang juga 
dalam bidang kerjaya sama.

Mereka mengusahakan jenama Tied The Knot pada 2013. 
Kesungguhan mereka, ditambah kreativiti membingkai detik 
indah pasangan mempelai memberi reputasi baik dalam 
kalangan anak muda yang memasang impian menuju mahligai 
bahagia.

Rakaman saat indah pasangan pengantin dengan aneka gaya 
unik dimuat naik ke media sosial sebagai promosi perniagaan. 
Justeru, mereka kini memiliki ratusan ribu pengikut yang 
mahu menatap karya mereka yang tampak lain daripada lain.

Semasa pandemik Covid-19 melanda negara yang 
menyaksikan kebanyakan majlis perkahwinan diadakan 
secara ringkas atau ala kadar, malah ada dalam talian sahaja, 
perniagaan mereka agak hambar.

Mereka tidak gundah, sebaliknya kekal cekal. Fikiran 
mereka ligat mencari sesuatu yang baharu untuk diteroka 
bersama. Mereka terbiasa berdepan pancaroba, dari disahkan 
barah hingga terpaksa membuang rahim pada 2017, pandemik 
tidak mudah menggugah semangat suami isteri itu.

Kuasa tular

Mereka membuka gerai kopi kecil-kecilan pada tahun 2021. 
Kemudian menyewa kedai dua tingkat di Jalan Lengkuas, 
Seksyen 16, Shah Alam pada 2024. Dinamai Sebentar Kopi. 
Seperti tularnya jenama Tied The Knot, kedai yang agak 
tersorok tetap menjadi sebutan ramai.

"Sebenarnya kami memang suka minum kopi. Sejak dulu 
lagi, kalau habis kerja fotografi kami akan singgah ke kafe 
dan cuba pelbagai jenis kopi. Dari situ timbul idea untuk 
buka perniagaan kopi sendiri," kata Hamizah kepada Media 
Selangor.

Untuk menambah daya tarikan, mereka turut menjalin 
kerjasama dengan Osha & Terra, jenama bakeri yang popular 
di media sosial. Mereka sedar saingan dalam perniagaan 
kopi bukan sedikit. Kafe baharu muncul hampir setiap 
minggu. Cabaran sebenar bukan membuka perniagaan tetapi 
memastikan pelanggan terus kembali.

"Cabaran terbesar adalah konsisten. Konsisten dari segi 
rasa kopi, servis dan pengalaman pelanggan. Sekarang banyak 
kedai kopi yang viral enam bulan pertama tetapi selepas itu 
pelanggan semakin berkurangan. Jadi kami sentiasa fikir 
bagaimana mahu kekal relevan,” katanya.

Hamizah percaya pemilik kafe perlu peka terhadap 
perubahan trend untuk terus kekal menarik di mata penggemar 
kopi, lebih-lebih generasi muda gemar mencari pengalaman 
baharu.

"Bukan setakat kopi sedap. Orang sekarang tengok suasana, 
dekorasi (hiasan dan atur letak) dan pengalaman keseluruhan. 
Bila tempat cantik, orang datang. Bila kopi sedap dan servis 
baik, mereka akan datang semula,” katanya lagi.

Mengenang kembali liku kepayahan sebelum ini khususnya 
keperitan rawatan kimoterapi, Hamizah bersyukur tidak 

tunduk dengan takdir 
semata-mata sebaliknya 
memilih untuk tidak 
membiar penyakit barah 
menguasai seluruh 
kehidupannya.

"Saya selalu pesan 
kepada orang yang 
sedang diuji, 
menangislah 
jika perlu 
tetapi jangan 
terlalu 
lama. 

Kita 
tak tahu 
siapa yang akan 
pergi dahulu. Orang 
sakit belum tentu pergi 
dulu, orang sihat pun boleh 
pergi dahulu.

"Jadi buatlah apa yang kita 
suka, cari hobi, tambah kemahiran dan 
kelilingi diri dengan orang-orang yang positif," 
kata Hamizah yang berkecimpung dalam dunia 
perniagaan selama lebih 10 tahun.

Walaupun mereka sibuk menguruskan 
Sebentar Kopi, Tied The Knot masih 
beroperasi seperti biasa. Beliau dan suami 
membahagi masa mengikut keutamaan. 
Ada waktunya suami mengambil 
gambar pada hujung minggu 
manakala Hamizah mengurus kafe 
tersebut.

Kini berusia 39 tahun, beliau 
menasihati anak muda supaya 
sentiasa tabah berdepan  apa 
jua cabaran kehidupan dan 
berani mencuba sesuatu 
yang baharu tanpa 
gentar berdepan 
kegagalan. 

"Bahagia itu 
kita yang cipta," 
katanya ringkas 
tetapi sarat 
makna.         

Pesakit barah 
usahawan kopi



Oleh SHEEDA FATHIL
Foto NUR ADIBAH AHMAD IZAM

T
anggapan sinis terhadap 
wanita muda yang berjinak-
jinak dalam sektor peladangan 
ditepisnya jauh-jauh. 

Meski disindir kononnya wanita 
tidak sesuai menjadi petani, berkebun 
tiada jaminan masa depan dan sukar 
berkembang maju, Nurshafiqah Rosdin 
tidak mengendahkan kata-kata tersebut.

Beliau teguh dengan minatnya. 
Memang gadis berusia 30 tahun itu 
cenderung dalam sektor tersebut. 
Terinspirasi dari bapanya Rosdin 
Napiah yang memiliki kebun nanas di 
Sabak Bernam. Nurshafiqah sendiri 
lepasan diploma bidang perladangan.

Sejak zaman persekolahan lagi, 
beliau menunjukkan minat mendalam. 
Sentiasa ada rasa ingin tahu terhadap 
satu-satu tanaman. Gadis tersebut 
juga kerap membantu dan mengikuti 
bapanya ke kebun.  

Namun, Nurshafiqah tidak terus 
terjun ke sektor tersebut. Sebaliknya 
beliau bekerja di sebuah syarikat swasta di Shah 
Alam pada tahun 2017 usai pengajian diploma. Pada 
masa sama, beliau menyambung pengajian ijazah 
sarjana muda perniagaan secara separuh masa di 
Universiti Teknologi Mara (UiTM).

Namun, kehidupannya berubah mendadak apabila 
beliau disahkan menghidap barah tulang pada akhir 
tahun 2022. Tanpa disedarinya, musibah itu perlahan-
lahan membawa sinar baharu dalam kehidupannya.

“Memang patah semangat pada awalnya. Ketika 
itu, saya bekerja dan pada masa sama sedang 
menyambung pengajian. Tangan kanan mula sakit, 
membengkak dan selepas menjalani pemeriksaan 
pengimejan resonans magnetik (MRI) serta biopsi, 
saya disahkan menghidap kanser tulang.

“Selepas rawatan dan fisioterapi selama kira-
kira setahun, saya mula fikir apa yang boleh 
saya lakukan untuk bangkit 
semula sebab saya dah berhenti 
kerja ketika itu,” katanya 
kepada Media Selangor.

Sepanjang tempoh 
pemulihan itu, Nurshafiqah 
kerap meluangkan masa di 
kebun milik bapanya  yang 
mengusahakan tanaman 
nanas di Sabak Bernam.

“Saya nampak ramai 
menghubungi ayah untuk 
bertanya tentang nanas. Jadi 
saya terfikir, kenapa tidak 
kita kongsikan ilmu dan 
pengalaman yang ada 
kepada orang ramai.

“Dari situ saya mula 

menghasilkan (bahan) kandungan berkaitan 
pertanian dan perusahaan nanas di TikTok serta 
beberapa platform media sosial lain,” katanya.

Usaha itu membuahkan hasil. Akaun media sosial 
syarikat mengumpulkan lebih 260,000 pengikut 
dalam masa sesingkat setahun. Bukan sahaja rakyat 
tempatan, bahkan ramai dari Vietnam, Taiwan, 
Singapura dan Brunei. Ada datang sendiri ke kebun 
untuk mendapatkan maklumat dan membeli hasil 
tanaman.

Usaha keras Nurshafiqah sejak 2024 
membuktikan bidang pertanian menawarkan masa 
depan cerah jika setiap tugas dilakukan penuh 

berdisiplin dengan memberi kudrat terbaik.

Kembang perusahaan

Kini, beliau mengurus 
hampir keseluruhan 
operasi syarikat 
termasuk pemasaran 

dan pembangunan jenama 
PakDin Nanas. Bapanya pula 

berperanan sebagai penasihat 
serta memantau operasi kebun.

Gadis tersebut juga 
mengembangkan perusahaan 
tanaman nanas keluarganya, 

daripada hanya tiga ekar 
kepada 13 ekar. Gred 
tanaman juga dipelbagai. 

Ada MD2, MS16, Yankee, 
Tainong, Josephine dan 
SG1. Kesungguhan itu 
membuahkan hasil apabila 
jualan yang dipasarkan 

terus di kebun mencecah lebih RM55,000 setiap kali 
musim jualan.

“Saya mahu buktikan pertanian bukan bidang 
yang ketinggalan. Jika diurus secara profesional 
dan dipromosi dengan baik, ia mampu menjana 
pendapatan besar. Jangan malu menjadi petani 
walaupun masih muda. Yang penting disiplin, 
lakukan yang terbaik dan jangan mudah berputus 
asa,” kata Nurshafiqah.

Beliau yang kini berusia 30 tahun juga merancang 
untuk memperluas perusahaan tersebut sehingga 
mencapai 100 ekar dalam tempoh beberapa tahun 
lagi selain membangunkan konsep agropelancongan.

“Saya mahu jadikan kawasan ini tempat orang 
ramai datang belajar tentang nanas, menikmati hasil 
tanaman dan mungkin mempunyai kafe sendiri 
suatu hari nanti,” katanya penuh keazaman.

Rosdin, 58, pula benar-benar bersyukur. Meskipun 
Nurshafiqah berdepan ancaman barah tetapi anak 
kedua dari tiga beradik perempuan itu kini penerus 
legasi perniagaannya.

Beliau juga mengakui keluarganya berdepan 
tekanan emosi dan kos rawatan yang tinggi saat 
Nurshafiqah disahkan menghidap penyakit 
berbahaya itu.

“Kami memang sedih dan risau. Untuk 
mengelakkan dia terus murung, saya bawa dia 
kembali ke kebun. Sebab pesakit barah ini kita 
tidak boleh biar dia murung sebaliknya perlu bagi 
semangat dan gembirakannya,” katanya.

Rosdin lega keputusan membawa anak gadisnya 
itu pulang ke kampung halaman untuk kembali 
bergelumang tanah, dengan tanaman yang juga 
diminatnya sejak kecil, bukan sahaja membawa 
keceriaan, bahkan perniagaan semakin berkembang 
luas, merentasi ke luar negara.

Gadis penerus legasi 
PakDin Nanas

Oleh SOFIA NASIR 
Foto NUR ADIBAH AHMAD IZAM

B
erbekal modal RM500 dan menawarkan 
spa dari rumah ke rumah, V Sharmili 
tidak menyangka impiannya membuka 
spa sendiri menjadi kenyataan.   

Kini, premis Mili Nail Spa di Saujana Utama, 
Sungai Buloh bukan sahaja punca utama 
rezekinya tetapi simbol keberanian wanita muda 
itu yang bermula dari bawah sejak 10 tahun lalu.   

Wanita nekad mengusahakan perniagaan Mili 
Nail Spa mulai 2023 hasil pengalamannya sebagai 
‘gadis spa’ sejak berusia 19 tahun.  

Penglibatan wanita berumur 30 tahun yang 
mesra disapa sebagai Mili itu dalam dunia 
perniagaan didorong sokongan dan sambutan 
baik pelanggan dari pelbagai kaum.  

“Saya memulakan kerja sambilan sebagai 
kakitangan spa, kemudian saya nekad mencuba 
sendiri membuka perniagaan spa dari rumah ke 
rumah, dengan hanya bermodal RM500 sahaja.  

“Seronok sebab ramai pelanggan saya 
menyokong dan beri dorongan untuk saya buka 
spa sendiri. Lebih 90 peratus pelanggan saya 
adalah dari orang Melayu. Sehingga sekarang, 
mereka masih datang ke kedai saya,” katanya 
yang menjalankan perniagaan sejak lebih tiga 
tahun lalu.  

Mili Nail Spa menawarkan pelbagai 
perkhidmatan penjagaan diri dan kecantikan, 
termasuk pemakaian inai, rawatan manicure dan 
pedicure, salun rambut, rawatan membentuk 
kening serta urutan badan. Kepelbagaian itu 
memenuhi keperluan kebanyakan pelanggan 
daripada pelbagai lapisan masyarakat.  

Kena tipu  

Namun, perjalanan membina jenama sendiri 
bukanlah mudah. Mili tidak terkecuali berdepan 
cabaran dalam dunia perniagaan apabila ditipu 
pemilik premis ketika sedang bertatih dalam 
memulakan jenama sendiri.  

Pemilik premis tersebut sengaja menaikkan 
kadar sewa sebanyak tiga kali dalam setahun 
bagi memberi tekanan kepada perniagaannya 
sekali gus melanggar perjanjian sewa-beli yang 
dipersetujui.  

“Pada 2023, saya memulakan perniagaan 

dengan menyewa separuh kedai 
sahaja tetapi pemilik premis cuba 
menipu dengan menaikkan kadar sewa 
sebanyak tiga kali setahun, tanpa alasan 
yang munasabah.  

“Jadi, saya terpaksa mencari premis 
baharu lain. Syukur, sekarang lebih tenang 
dan perniagaan juga berjalan dengan baik,” 
kata anak sulung daripada empat beradik itu.  

Kejayaan Mili juga didorong pelbagai insiatif  
kerajaan boleh dimanfaatkan usahawan 
belia merangkumi geran permulaan, latihan 
keusahawanan serta pembiayaan mikro 
yang berupaya membantu anak muda 
mengembangkan perniagaan.  

Anak kelahiran Perak itu menerima 
pembiayaan Tabung Ekonomi Kumpulan 
Usaha Niaga (TEKUN) Nasional sebanyak 
RM10,000 sebagai modal awal selain bimbingan 
keusahawanan dan pemantauan berterusan. 

Bantuan tersebut membantunya dalam 
operasi perniagaan meskipun beliau tidak 
memiliki sebarang sijil pendidikan rasmi 
atau pengalaman dalam ilmu selok-belok 
perniagaan.  

“Saya tiada pengalaman berniaga, saya 
hanya menggunakan kemahiran sedia ada 
untuk memulakan perniagaan ini. Syukur 
juga semuanya dipermudahkan, malah saya 
turut dibantu tunang sebagai tulang belakang,” 
katanya.  

Untuk perancangan jangka panjang dan 
hala tuju syarikat, Mili memasang impian 
untuk menjadi tenaga pengajar atau membuka 
cawangan Mili Nail Spa di lokasi lain di 
seluruh negara.  

Berbekal prinsip tidak mudah putus asa, 
beliau sempat menitipkan pesanan kepada 
golongan muda untuk terus berusaha dan 
tidak gentar untuk mencuba atau meneroka 
bidang kerjaya yang diminati.  

“Yang penting, sebagai seorang 
usahawan muda, kita perlu rajin berusaha 
serta tidak mudah mengalah dan perlu 
sentiasa berdikari. Jangan peduli apa 
yang orang kata.  

“Jangan takut untuk cuba berniaga. 
Kalau kita takut, kita tidak akan ke 
mana-mana. Jadi, jalan terus dan 
jangan toleh ke belakang,” katanya. 

		  Oleh NADIAH ZAMLUS 

D
i sebalik setiap melodi yang 
indah, perlu ada keberanian 
untuk berkarya. 

Itulah semangat yang 
dibawa komposer muda, Aisha 

Retno. Bukan sahaja membentuk 
identiti sendiri, bahkan mencorak 
landskap industri muzik tanah 
air lewat karya segar, kreatif dan 
inovatif. 

Pemilik nama sebenar Sharifah 
Aisha Retno Sayed Sipulijam, 

26, percaya seseorang komposer 
tidak boleh hanya mengikut 

perkembangan semasa jika mahu 
terus bersaing dalam industri muzik 

yang semakin kompetitif.
Dua lagu bertema Aidilfitri ciptaan 

dan nyanyiannya menjadi fenomena dua 
tahun berturut-turut. Ketipak Ketipung 

Raya dan Jodoh Lebaran menggungguli carta 
muzik sekali gus mengukuhkan namanya 

sebagai komposer 

muda paling 
menyerlah dalam industri 
tempatan.  

Dalam era media sosial yang 
sarat lambakan kandungan, 
penggubah lagu muda perlu 

berani mempertahan 
identiti dan menghasilkan 
karya asli supaya 
melodinya kekal berbekas 
di halwa pendengar. 

"Perlu berani 
kekalkan keunikan 
sendiri. Jangan terlalu 
sibuk mengejar apa 
yang sedang popular 
sehingga hilang 
identiti. Pendengar 
masa kini semakin 
bijak. Mereka boleh 
merasai kejujuran 
dalam sesebuah 

karya," katanya kepada Media Selangor. 
Memulakan langkah dalam industri seni pada 2019, 

Aisha pantas mencipta nama. Selain menjadi pelakon 
utama Puteri Gunung Ledang The Musical, beliau turut 
dipilih sebagai juri Big Stage X Rocketfuel. 

Justeru, jadualnya semakin lama semakin padat. 
Beliau perlu bijak membahagi masa antara rakaman, 
persembahan, penciptaan lagu dan komitmen dalam 
bidang lakonan serta televisyen. 

Tampil kelainan
 
Minatnya terhadap penulisan lagu bermula ketika 

bergelar mahasiswa lagi. Muzik wadah untuknya 
meluahkan perasaan dan berkongsi kisah diri. Seterusnya, 
ia berkembang menjadi komitmen serius. 

Sedikit demi sedikit, Aisha mula menghasilkan karya 
sendiri. Beliau kemudian diberi kepercayaan untuk terlibat 
dalam pelbagai projek muzik. 

"Menulis lagu bagi saya adalah satu proses yang sangat 
peribadi. Setiap karya mempunyai cerita dan pengalaman 
yang berbeza. Ia menjadi cara saya berhubung dengan 
pendengar melalui emosi yang diterjemahkan dalam 
bentuk muzik," katanya.

Naib juara Anugerah Juara Lagu (AJL) ke-38 itu 
pernah mencipta beberapa lagu popular antaranya 
Kesuma nyanyian Biduanita Negara, Datuk Seri Siti 
Nurhaliza, Anuar Zain (Sendiri) dan penyanyi Indonesia, 
Cakra Khan (Broken Symphony). 

Walaupun mengambil inspirasi daripada penulis 
lagu tempatan dan antarabangsa, Aisha sentiasa 

memastikan setiap karyanya mendukung identiti 
dan punya sentuhan peribadi tersendiri. Pelantun 

lagu Sutera itu menyifatkan generasi anak muda 
masa kini sebagai kelompok yang kreatif, berani 

dan mempunyai peluang lebih luas berbanding 
generasi terdahulu. 

Dengan akses kepada teknologi dan pelbagai 
platform digital, mereka memiliki ruang lebih 
besar bagi membina jenama peribadi sekali gus 

mengetengah bakat masing-masing. 
"Saya percaya belia Malaysia mempunyai potensi 

besar untuk membawa perubahan positif  dalam pelbagai 
bidang. Mereka lebih terbuka untuk mencuba idea 
baharu dan berani meneroka peluang yang ada," katanya.

Beliau juga menegaskan seni dan kreativiti tidak harus 
dilihat sebagai medan hiburan semata-mata. Sebaliknya, 
ia membawa peranan penting dalam membentuk 
masyarakat yang lebih progresif  dan berfikiran terbuka. 

Aisha menganggap seni mampu menjadi jambatan 
yang menyatukan masyarakat daripada pelbagai latar 
belakang selain membantu meningkatkan empati dan 
kefahaman antara satu sama lain. 

"Seni bukan sekadar hiburan. Ia ruang untuk 
menyampaikan mesej, mencetuskan perbincangan 
dan membina masyarakat yang lebih memahami. 
Generasi yang kreatif  selalunya lebih berani mencipta 
penyelesaian baharu dan memacu perubahan." 

Sebagai anak muda yang mencipta nama dalam 
industri kreatif, Aisha menegaskan pencapaian akademik 
sahaja tidak lagi mencukupi dalam dunia yang sentiasa 
berubah. 

Sebaliknya, kemahiran komunikasi, kreativiti, literasi 
digital serta keupayaan menyesuaikan diri dengan 
perubahan perlu diberi perhatian oleh generasi muda. 

"Keupayaan untuk terus belajar adalah satu kelebihan 
yang besar. Selain itu, kemahiran mengurus emosi dan 
membina hubungan baik dengan orang lain juga sangat 
penting," kata Aisha.

Berani berbeza  

D
alam era yang 
didominasi skrin 
dan media sosial, 
sebahagian anak 

muda kian menjauh dari 
alam semula jadi. Sedangkan, 
dengan mendekati alam, 
ia mampu menstabilkan 
kesihatan mental seseorang.  

Mengikut kajian 
perubatan yang dilapor PubMedCentre, 
meluangkan masa di luar rumah 
memberi pelbagai manfaat antaranya 
ketenangan emosi, mengurangkan 
tekanan dan perasaan marah.

Wartawan NADIAH ZAMLUS 
menyenarai lokasi riadah dan kegiatan 
menarik tanpa perlu pergi jauh seperti 
yang dicadangkan Tourism Selangor.

Panorama indah 
aksi lasak

Panorama indah 
aksi lasak





Oleh SUHAILA SHAHRUL ANNUAR & 
NADHIRAH FATTAH 
Foto HARUN TAJUDIN

T
anggal 2 Julai, Dewan Negeri Selangor 
(DNS) sekali lagi menjadi pentas 
perdebatan. Bezanya, kali ini bukan 
wakil rakyat yang dipilih melalui proses 

demokrasi memenuhi kerusi persidangan tersebut. 
Sebaliknya, seramai 56 anak muda daripada 

pelbagai kaum mengambil alih tempat mereka. 
Berusia antara 18 hingga 35 tahun, mereka 
sebenarnya peserta Ahli Dewan Negeri (ADN) 
Muda Selangor.

Seramai 39 peserta berusia antara 18 hingga 
24 tahun, 25 hingga 30 tahun (12 peserta) dan 31 
hingga 35 tahun (lima peserta), sekali gus menepati 
takrifan belia mengikut Akta Belia Malaysia.  

Namun, sekilas pandang, suasana sidang 
simulasi itu tidak jauh berbeza dengan 
persidangan sebenar. Merekalah membawa 
suara anak muda, melontar idea demi memenuhi 
aspirasi kelompok itu.

Tepat jam 10 pagi, persidangan membuka tirai. 
Bacaan doa diikuti aturan urusan mesyuarat yang 
dibaca setiausaha dewan. Lau Weng San iaitu 
speaker dewan sebenar, kemudian mengambil 
tempat. 

Kali ini, beliau menggunakan terma Yang 
Berkhidmat merujuk peserta program dalam 
salutasi. Lazimnya, terma Yang Berhormat 
digunakan bagi merujuk wakil rakyat dalam sesi 
sebenar. 

Usul pertama berkaitan perumahan sewa khas 
belia (co-living) dibentang ADN Muda Kampung 
Tunku, Muhammad Harith Darwish Nor Mali. 
Dewan yang awalnya tenang bertukar medan 
pertukaran idea. 

Seorang demi seorang ADN Muda berhujah. 
Mula-mula kelihatan sedikit kekok, namun 
keyakinan mereka kian terserlah apabila fakta, 
statistik dan cadangan dibentang dengan lebih 
tersusun.

Celahan juga kedengaran persis suasana sidang 
sebenar. Ada mempertahan pendirian, tidak 
kurang juga mencabar hujah lawan. Namun, 
perbahasan berlangsung dalam suasana penuh 
hormat.

Apatah lagi, sebahagian besar peserta tidak 
menganggotai mana-mana parti politik. Keadaan 
ini menjadikan perbahasan lebih neutral dan 
berasaskan idea tanpa terikat kepada fahaman 
politik tertentu.

Empat usul menjadi tumpuan, semuanya 
dekat dengan realiti kehidupan belia. Dua usul 
dibentang dalam sesi pagi iaitu perumahan sewa 
khas belia dan kesedaran undang-undang dalam 
kalangan belia. Dua lagi melibatkan transformasi 
mobiliti dan keselamatan bandar serta kesihatan 
mental.

Menjelang petang, sesi perbahasan kian rancak. 
Isu kesihatan mental paling mencuri perhatian. 
Ramai 'YB' berkongsi pandangan dan cadangan bagi 
memperkukuh sokongan kepada golongan muda.

Hujah petah 
‘Yang Berkhidmat’

“Kita dapat juga satu suasana yang agak panas 
semasa ADN Muda membahaskan usul tentang 
kesihatan mental. Di situ, kita lihat ada sedikit 
perbezaan pendapat, ada sedikit situasi yang agak 
panas," kata Weng San.

Meski hangat, perbahasan isu itu diteruskan 
tanpa sebarang keadaan tidak diingini. Bahkan, 
Weng San menyifatkan mutu perbahasan peserta 
kali ini menunjukkan peningkatan ketara.

Usai perbahasan, peserta mengundi bagi 
menentukan usul yang menerima sokongan 
tertinggi. Usul berkaitan transformasi mobiliti 
dan keselamatan bandar muncul pilihan apabila 
mendapat 22 undi.

Usul itu dibawa ke sidang DNS sebenar 
yang dijadual berlangsung pada Ogos. Ia akan 
dibentang seorang Ahli Dewan Negeri. Justeru 
bermakna usul yang dibahas ADN Muda tidak 
berakhir dalam sidang simulasi itu. Buah fikiran 
mereka dibawa ke pentas legislatif sebenar. 

Bukan sekadar didengari, malah berpeluang 
menjadi salah satu dasar negeri.

Sebelum ini juga ada peserta ADN Muda 
bergelar wakil rakyat selepas menang pilihan 
raya iaitu ADN Kota Damansara, Izuan Kasim. 
Malah, beliau turut tertarik dengan kematangan 
peserta yang berhujah berasaskan fakta dan data 
yang lebih tersusun, matang dan meyakinkan.

Izuan menyifatkan perkembangan tersebut 
mencerminkan peningkatan mutu perbahasan 
berbanding program sebelum ini yang bertujuan 
memberi pendedahan kepada proses demokrasi, 
penggubalan dasar dan perjalanan sidang dewan.

“Peserta didedah secara langsung tentang 
bagaimana sesuatu dasar dibincang, dibahas serta 
diputuskan sekali gus membantu meningkatkan 
kefahaman terhadap sistem pentadbiran dan 
legislatif negeri,” katanya sambil menyeru anak 
muda supaya menyertai program itu pada masa 
depan.

Saya percaya umur 
bukan penghalang untuk 

menyuarakan suara seorang 
belia selain berharap 

lebih ramai golongan muda 
diketengahkan sebagai 

pelapis masa depan

Syed Azfar Syed Ahmad, 18 

Satu pendedahan yang baik 
untuk golongan belia 

mengetahui bagaimana 
undang-undang digubal pada 

peringkat negeri. Pada masa 
sama, ia boleh memberi satu 

pendedahan atau kelebihan kepada 
anak muda supaya berminat dan lebih 

mengetahui proses undang-undang

Yong Ke-Qin, 30

Inas Sofiya Mohd Adam, 25

Diperkenal pada 2014 anjuran 
Pejabat Speaker dan Pejabat 
Dewan Negeri Selangor dengan 
kerjasama Majlis Belia Negeri 
Selangor dan Persatuan 
Pendemokrasian Sosial. Bagi sesi 
2026, sebanyak 232 permohonan 
diterima tetapi hanya 56 dipilih.

Ahmad Luthfi 
Mohamad Noor

PEMBAHAS 
TERBAIK

PESERTA TERBAIK

FAKTA ADN MUDA

PECAHAN PESERTA: 
l	 40 peserta lelaki dan 
	 16 wanita
l	 39 orang Melayu, India 

(13) dan Cina (empat)
l	 91 peratus peserta 

berumur 30 tahun ke 
bawah

Putri Fasha Farisha Ashira Clifford a/p 
Tony Clifford

Ahnaf Al-Qais 
Azwadi 

Thurgeswaran a/l 
Ganasan

Badrul Mukmin 
Badrolhisham

Isu kemampuan memiliki 
kediaman dalam kalangan 
belia wajar diberi perhatian 
memandangkan peningkatan 

gaji tidak seiring dengan 
kos sara hidup

G
olongan muda aset paling berharga 
bagi sesebuah masyarakat dan 
negara. 

Dalam Islam, anak muda bukan 
sekadar dilihat sebagai generasi pelapis, 
mereka merupakan golongan yang mempunyai 
kekuatan fizikal, kecerdasan akal, keberanian 
dan semangat yang tinggi untuk membawa 
perubahan. 

Oleh sebab itu, al-Quran dan al-Sunnah 
memberi perhatian besar terhadap peranan 
anak muda dalam membina tamadun, 
mempertahan agama dan menyebar kebenaran.

Allah SWT mengingatkan setiap manusia 
melalui fasa kekuatan sebelum kembali kepada 
kelemahan. Firman-Nya: “Allah-lah yang 
menciptakan kamu daripada keadaan lemah, 
kemudian Dia menjadikan sesudah keadaan 
lemah itu kekuatan, kemudian Dia menjadikan 
sesudah kekuatan itu lemah pula dan beruban.” 
(Surah al-Rum: 54)

Ayat tersebut menunjukkan zaman muda 
tempoh kemuncak kekuatan manusia. 
Kekuatan fizikal, semangat dan daya fikir yang 
dimiliki sewajarnya dimanfaat untuk berbakti 
kepada agama, masyarakat dan negara sebelum 
datangnya usia tua.

Islam meletakkan masa muda sebagai 
amanah yang akan dipertanggungjawab di 
hadapan Allah SWT. Rasulullah SAW bersabda: 
“Tidak akan berganjak kedua-dua kaki seorang 
hamba pada hari kiamat sehingga dia ditanya 
tentang empat perkara... antaranya tentang 
masa mudanya, pada apakah dia habiskan.” 
(Riwayat al-Tirmizi)

Hadis itu menunjukkan usia muda 
mempunyai nilai sangat besar di sisi Allah 
SWT. Setiap detik yang digunakan untuk 
menuntut ilmu, beribadah, berkhidmat kepada 
masyarakat dan melakukan kebajikan menjadi 
bekalan pada hari akhirat kelak.

Pemuda naungan Allah
Antara kelebihan terbesar anak muda ialah 

peluang menjadi golongan yang mendapat 
naungan Allah pada hari tiada naungan selain 
naungan-Nya.

Sabda Rasulullah SAW: “Tujuh golongan 
yang akan mendapat naungan Allah pada 
hari tiada naungan melainkan naungan-
Nya... antaranya ialah seorang pemuda yang 
membesar dalam ibadah kepada Allah.” 
(Riwayat al-Bukhari dan Muslim)

Hadis berkenaan menunjukkan seorang 
pemuda yang menggunakan zaman mudanya 
mendekatkan diri kepada Allah memperoleh 
kedudukan yang sangat tinggi di sisi-Nya.

Al-Quran turut mengangkat sekumpulan 
pemuda sebagai teladan sepanjang zaman. 
Mereka ialah Ashabul Kahfi yang mempertahan 
akidah walaupun berhadapan dengan 
pemerintah zalim.

Firman Allah SWT: “Sesungguhnya mereka 
adalah pemuda-pemuda yang beriman kepada 
Tuhan mereka, lalu Kami tambahkan kepada 
mereka petunjuk.” (Surah al-Kahfi: 13)

Allah memilih perkataan \w-k--y (para 
pemuda) bagi menunjukkan golongan muda 
mampu menjadi pembela agama apabila mereka 
memiliki keimanan yang teguh.

Sejarah Islam membuktikan Rasulullah SAW 
memberi kepercayaan besar kepada golongan 
muda. Antaranya ialah Ali bin Abi Talib 
yang masih muda ketika memeluk Islam dan 
sanggup menggantikan tempat tidur Rasulullah 
SAW pada malam hijrah walaupun nyawanya 
terancam.

Begitu juga Mus’ab bin Umair seorang 
pemuda bangsawan Mekah yang meninggalkan 
segala kemewahan demi Islam. Rasulullah 

SAW mengutus beliau sebagai pendakwah 
pertama ke Madinah sebelum peristiwa 
hijrah. Dakwah Mus’ab telah membuka jalan 
kepada perkembangan Islam sehingga lahir 
masyarakat Islam di Madinah.

Selain itu, Usamah bin Zaid dilantik oleh 
Rasulullah SAW sebagai panglima tentera 
ketika usianya sekitar lapan belas tahun. 
Walaupun terdapat sahabat yang lebih tua, 
Baginda tetap mempercayai kemampuan 
beliau berdasarkan ilmu, kepimpinan dan 
ketakwaannya.

Semangat menuntut ilmu
Ramai ulama besar Islam mula menuntut 

ilmu sejak usia muda. Imam al-Syafi’i 
menghafaz al-Quran ketika masih kecil dan 
menghafaz kitab al-Muwatta’ pada usia sangat 
muda. Imam al-Bukhari pula mula menghafaz 
hadis sejak kanak-kanak hingga akhirnya 
menghimpunkan kitab hadis paling sahih 
dalam sejarah Islam.

Kejayaan mereka membuktikan bahawa 
usia muda waktu terbaik untuk membina ilmu, 
akhlak dan keperibadian yang unggul.

Anak muda Islam masa kini mempunyai 
tanggungjawab besar. Mereka perlu menjadi 
generasi yang menguasai ilmu agama dan ilmu 
dunia, berakhlak mulia, mahir dalam teknologi, 
aktif dalam kerja kebajikan serta menjadi 
contoh baik di media sosial dan kehidupan 
seharian.

Semangat, kreativiti dan keberanian yang 
dimiliki perlu dimanfaat untuk menyebar 
dakwah, mempertahan kebenaran serta 
membangunkan masyarakat dengan nilai-nilai 
Islam.

Islam memandang tinggi kedudukan anak 
muda. Mereka bukan sekadar pewaris masa 
hadapan, bahkan penggerak perubahan sejak 
zaman nabi dan sahabat lagi. Al-Quran memuji 
pemuda Ashabul Kahfi, manakala Rasulullah 
SAW membimbing serta memberi kepercayaan 
kepada ramai sahabat yang masih muda untuk 
memikul amanah besar.

Oleh itu, setiap anak muda hendaklah 
menghargai nikmat usia muda dengan mengisi 
kehidupan dengan iman, ilmu, ibadah dan 
amal soleh. Masa muda tidak akan kembali 
tetapi amal ketika muda terus menjadi bekalan 
menuju akhirat. Sebagaimana pesan Rasulullah 
SAW: “Rebutlah lima perkara sebelum datang 
lima perkara... masa mudamu sebelum datang 
masa tuamu.” (Riwayat al-Hakim)

Oleh SHEEDA FATHIL  

SHAH ALAM - Berbeza generasi terdahulu yang sang-
gup bertahan demi kelangsungan hidup, Generasi 
Z (Gen Z) lebih mementingkan kesejahteraan 
mental dan emosi berbanding kestabilan 
kerjaya. 

Menurut kaunselor Hab SEHAT Se-
langor, faktor itu menyebabkan ramai 
anak muda tidak keberatan bertukar 
pekerjaan jika persekitaran tempat 
kerja menjejaskan kesihatan mental 
mereka.  

Dr Asraf Johar Salleh berkata situasi 
tersebut sangat berbeza dengan generasi 
terdahulu yang sanggup melakukan apa jua 
demi memperoleh pendapatan ekoran peluang peker-
jaan lebih terhad. 

"Gen Z pula melihat peluang kerja lebih luas. Sebab 

itu, mereka lebih mengutamakan kesejahteraan mental 
dan tidak keberatan mencari pekerjaan lain yang lebih 
sesuai," katanya. 

Dalam program Bicara Semasa terbitan Media Sela- 
ngor baru-baru ini, beliau memberitahu perbezaan 

itu dikesan melalui cara setiap generasi berde-
pan tekanan di tempat kerja.  

"Generasi X dan Y lebih cenderung 
bertahan walaupun berdepan tekanan 
kerana mengutamakan jaminan 
pendapatan. Dari luar mereka keliha-
tan kuat, namun ramai memendam 
tekanan.   

"Namun, berbeza pula dengan Gen Z 
yang lebih terbuka meluahkan perasaan 

dan mengambil tindakan untuk menjaga 
kesihatan mental mereka yang disifatkan lebih 

penting," katanya. 
Dr Asraf Johar menjelaskan kecenderungan sesete- 

ngah Gen Z memilih kerjaya pencipta kandungan atau 

pempengaruh banyak dipengaruhi keinginan untuk 
mendapatkan kebebasan dan kepuasan kerja. 

"Mereka mahu melakukan sesuatu yang menggem-
birakan diri dan sesuai dengan minat masing-masing. 
Walaupun ada yang mempersoal pilihan itu, mereka 
percaya kerjaya tersebut mampu memberi kelangsu- 
ngan hidup jika diuruskan dengan baik," katanya.  

Namun, beliau tidak menafikan tekanan kewangan, 
kos sara hidup dan cabaran di tempat antara faktor 
utama yang menggugat kesihatan mental Gen Z eko-
ran mereka membesar zaman kemajuan teknologi dan 
media sosial.  

"Media sosial menjadikan mereka sentiasa melihat 
pencapaian serta gaya hidup orang lain. Keadaan ini 
mewujudkan tekanan untuk menjadi setanding dengan 
rakan sebaya," katanya. 

Katanya, peningkatan kos sara hidup dan budaya ta-
kut ketinggalan atau FOMO (fear of missing out) menye-
babkan ramai anak muda tertekan untuk mencapai ke-
jayaan dan kekayaan dalam masa singkat.  

Kestabilan kerjaya bukan keutamaan

Gen Z sanggup tukar kerja 
demi jaga kesihatan mental 

SHAH ALAM - Perubahan teknologi, pengaruh media 
sosial dan tekanan kehidupan masa kini menuntut ibu 
bapa mengubah pendekatan keibubapaan supaya selari 
keperluan generasi Z (Gen Z).  

Kaunselor Hab SEHAT Selangor Dr Asraf Johar Salleh 
berkata peranan mereka bukan sekadar mendidik, se-
baliknya perlu memahami realiti kehidupan seiring pe-
rubahan teknologi.   

Beliau memberitahu ramai ibu bapa masa kini cen-

derung membandingkan pengalaman hidup mereka 
dengan anak sekali gus gagal memahami cabaran se-
benar yang dihadapi generasi muda.  

"Kita tidak boleh paksa mereka hidup dalam zaman 
kita kerana setiap generasi mempunyai cabaran berbe-
za. Yang penting ialah kita memahami dunia mereka 
dan menggunakan pengalaman kita sebagai panduan, 
bukannya menjatuhkan hukum," katanya. 

Menurut Dr Asraf Johar, ibu bapa tidak boleh meno-
lak kemajuan teknologi, kerana ia sebahagian 
kehidupan Gen Z dan peranan mereka pen-
ting bagi memahami tingkah laku dan keper-
luan anak.  

"Kalau kita tidak faham teknologi, kita 
sukar memahami anak. Apabila kita selami 

dunia mereka, baharulah kita tahu bagaimana hendak 
bantu dan bimbing mereka dengan lebih berkesan," 
katanya.  

Kaunselor itu juga mendedahkan ramai ibu bapa 
mengadu anak semakin agresif dan sukar dikawal teta-
pi ia sebenarnya berpunca dari pendekatan cara asuhan 
yang tidak sesuai perubahan zaman.  

Kata Dr Asraf Johar lagi, kesibukan hingga bergan-
tung kepada gajet untuk mengisi masa anak menghakis 
hubungan kekeluargaan sedangkan kasih sayang tidak 
boleh diganti wang atau teknologi semata-mata.  

"Nilai kasih sayang perlu dizahir secara fizikal kerana 
banyak masalah sosial termasuk penyalahgunaan da-
dah dan jenayah remaja bermula apabila anak kurang 
mendapat perhatian di rumah," katanya. 

Ibu bapa perlu elak banding antara zaman 

“Untuk elak rasa Fear Of Missing Out (FOMO), kita 
kena ukur baju di badan sendiri dan tidak 

terlalu membandingkan kehidupan dengan orang lain”

NUR AZRA FAZEERA A RAHMAN, 22, pelajar

“Ramai belia masih belum berani berkongsi masalah 
yang dihadapi, jadi saranan saya cuba mendapatkan 

bantuan profesional atau berkongsikan masalah 
bersama rakan yang boleh dipercayai”  

MUHAMMAD AIDIL AMRI ASRI, 24, pelajar

“Pendedahan mengenai kesihatan mental masih tidak 
meluas, sedangkan ramai Gen Z berdepan dengan 

tekanan tetapi memilih untuk memendam perasaan 
kerana merasakan perlu sentiasa kuat”

MUHAMAD NAZREN SAMEER AZALI, 25, barista

Oleh FATHI ARIS OMAR 

A
llah memang 
bersama Gen Z 
tetapi generasi 
muda mesti 

bersama kesedaran falsafah. 
Sebabnya, sewaktu muda, 
kita cenderung untuk 
mempersoal banyak perkara 
di sekeliling kita.

Banyak hal kita tidak 
faham dan ingin tahu. Kita 
bertanya, cuba memahami 
dan suka pula mengkritik. 
Ada kala kita bingung dan 
membuat telahan yang salah. 

Namun generasi muda 
boleh menyelami kesilapan 
berfikir dengan mempelajari 
falsafah dan meneroka 
asas berfikir. Sebabnya, 
kita bukan berfikir untuk 
memproses maklumat di 
sekeliling kita. 

Kita juga perlu berfikir tentang asas dan 
proses itu sendiri. Misalnya, apa itu pemikiran? 
Bagaimana kita tahu kita ini sedang berfikir? Apa 
yang mendorong kita berfikir? 

Apakah kita ini sedar dan mampu memproses 
maklumat? Bagaimana kita tahu kita ini sedar? 
Kita perlu berfikir menggunakan bahasa atau tidak 
perlu? Apa itu bahasa? Bagaimana ia muncul?

Apa itu maklumat yang kita hendak fikirkan? 
Apa itu ilmu yang sampai ke dalam fikiran kita? 
Bagaimana kita wujud dan apa itu kewujudan? 
Kita tahu ada nilai baik dan buruk. Tetapi apa itu 
nilai? Apa itu adil, zalim, baik, buruk, Islamik atau 
sekular. 

Bagaimana manusia merumuskan persoalan-
persoalan ini? Jarang manusia mahu berfikir pokok 
persoalan ini kerana, mungkin, dianggap tiada 
manfaat segera.  

Tetapi al-Quran sangat menggalakkan manusia 
berfikir. Kira-kira 750 ayat al-Quran menagih kita 
berfikir tentang alam, sejarah, manusia dan kitab 
suci itu sendiri, kata bekas profesor perundangan 
Islam, Mohammad Hashim Kamali.

Namun al-Quran juga mengingatkan kita bahawa 
kebanyakan manusia tidak berfikir. 

Jadi mungkin benarlah meme "Allah bersama 
Gen Z" tetapi Dia mahu anak muda, sejak awal, 
menggunakan akal. Malah, kata bekas pensyarah 
Universiti Islam Antarabangsa (UIA) itu lagi, 
Allah melarang kita mengikut membuta tuli dan 
terjerumus dalam nafsu. 

Sebaliknya al-Quran menggalakkan manusia 
mengejar hikmah atau kebijaksanaan, tingkat yang 
lebih tinggi daripada pengetahuan teknikal tentang 
sesuatu perkara. Sebanyak 20 kali perkataan 
hikmah disebut dalam al-Quran dan separuh 
daripadanya selepas menyebut kitab suci (al-Quran 
dan tiga lagi kitab wahyu). 

Ayat 269 surah al-Baqarah menjelaskan dengan 

padat (terjemahan): "Allah memberikan 
hikmah kepada sesiapa yang dikehendaki-
Nya. Dan sesiapa yang diberikan 
hikmah itu, maka sesungguhnya dia 
telah diberikan kebaikan yang banyak. 
Dan tiadalah yang dapat mengambil 
pengajaran (dan peringatan) melainkan 
orang-orang yang menggunakan akal 
fikiran."

Bertepatan pula dengan pesan 
Rasulullah: "hikmah itu harta yang hilang 
daripada orang beriman. Dialah yang 
paling layak memilikinya di mana jua dia 
menemuinya" (hadis riwayat at-Tirmidzi). 

Hikmah dan falsafah itu dua perkataan 
yang berdekatan. Falsafah maknanya 
cintakan kebijaksanaan (atau hikmah 
dalam bahasa Arab). Dalam bahasa 
Inggeris, ia disebut philosophy, 
gabungan dua kata Greek: philos (cinta) 
dan sophia (kebijaksanaan). Perkataan 
falsafah (bahasa Arab) meminjam istilah 
Greek ini.

Namun, jika 
kita bertanya, apakah 
pasti memahami 
falsafah atau berfikir 
dengan ilmu falsafah 
menjadikan kita 
bijaksana?

Kajian bertajuk 
"Studying 
Philosophy Does 
Make People Better 
Thinkers" (Journal 
of the American 
Philosophical 
Association, Disember 
2025) mendapati:

"[Penyelidik] 
meneliti pencapaian 
pelajar falsafah dalam 
ujian penaakulan 
lisan dan logik, serta 
ukuran pembawaan 
intelektual yang 
bernilai. 

"Hasil kajian 
menunjukkan 
bahawa pelajar 
yang mempunyai 
keupayaan lisan yang 
lebih tinggi, serta 
lebih ingin tahu, 
berfikiran terbuka, 
dan teliti secara 
intelektual, lebih 
cenderung untuk 
mempelajari falsafah. 

"Bagaimanapun, 
selepas mengambil 
kira perbezaan asas 
tersebut, pelajar 
jurusan falsafah 

mengatasi semua jurusan lain dalam ujian 
penaakulan lisan dan logik serta dalam ukuran 
tabiat pemikiran yang bernilai. 

"Hal ini memberikan bukti paling kukuh setakat 
ini bahawa mempelajari falsafah sememangnya 
menjadikan seseorang pemikir yang lebih baik."

Hasil kajian ini menyimpulkan: 1. belajar 
falsafah itu bagus, dan 2. mendalami jurusan 
falsafah lebih bagus.

Maka, jika kita mahu bijaksana dan berfikir 
teliti, sekurang-kurangnya kita boleh mengambil 
langkah pertama: belajar falsafah. Tetapi apakah 
sukar? 

Tidak terlalu susah jika kita rajin membaca 
dua karya ini: Thinking, Fast and Slow (Daniel 
Kahneman, pemenang Hadiah Nobel) dan A Little 
History of Philosophy (Nigel Warburton). 

Buku kedua sudah diterjemah dengan judul 
Sejarah Ringkas Falsafah terbitan Inisiatif Buku 
Darul Ehsan (IBDE) yang dibiaya oleh Kerajaan 
Selangor. 

Semoga Allah sentiasa bersama Gen Z yang ada 
kesedaran falsafah.

Gen Z bersama 
falsafah



Diterbitkan oleh Media Selangor Sdn Bhd, Aras 11, Menara Bank Rakyat, No. 1, Jalan Indah 14/8, Seksyen 14, 40000 Shah Alam, Selangor.
Dicetak oleh Ultimate Print Sdn. Bhd Lot 2, Jalan Sepana 15/3, off Pesiaran Selangor Seksyen 15, 40200 Shah Alam, Selangor

SUKMA 
SELANGOR
EDISI KE-22

SEDIA… Pusat Akuatik yang dilengkapi kemudahan bertaraf antarabangsa antara gelanggang Sukan Malaysia (SUKMA) yang siap dinaik taraf di Shah Alam pada 
14 Julai. Sejumlah RM40 juta dibelanjakan bagi penggantian kemudahan antaranya kawasan tempat duduk penonton, pam air dan saluran paip bawah tanah. 
Arena ini turut dilengkapi alatan moden terutama sensor masa serta pemarkahan. Foto IJLAH MUNIRAH HASBUNALLAH

15-24 Ogos 2026

Oleh NORRASYIDAH ARSHAD

SHAH ALAM - Semua 3,000 sukarelawan Sukan 
Malaysia (SUKMA) dan Para SUKMA 2026 
didedah kepada kursus pembentukan 
sahsiah serta gerak kerja bagi memas-
tikan tugasan mereka berjalan lancar.

Pengerusi Jawatankuasa Sukare- 
lawan SUKMA, Syamsul Tahrin 
Mohd Tahir berkata kursus itu di-
jadual diadakan secara berpering-
kat mulai minggu depan, bersekali 
taklimat tugasan mereka.

Beliau memberitahu semua su-
karelawan juga akan diberi latihan asas 
sebagai pasukan sukarela demi memben-
tuk sahsiah jati diri manakala kandungan 
kursus menjurus kepada kerja berpasukan.

“Ini langkah untuk mempersiap sukarelawan (supa-

ya) bersedia sepenuhnya dari segi mental dan emosi. 
Kita tidak mahu timbul sebarang isu dan mahu segala 
urusan lancar sepanjang acara.

“Kita lengkapkan mereka dengan asas sukare-
lawan. Risau jika ada yang ponteng. Jadi, 

kursus dan taklimat ini sangat penting 
supaya mereka ada rasa tanggung-

jawab, disiplin dan semangat ber-
pasukan,” katanya kepada Media 
Selangor.

Syamsul Tahrin juga menjelas-
kan setiap sesi kursus berkenaan 
melibatkan pembabitan kira-kira 
1,000 peserta berusia antara 18 

hingga 65 tahun.
“Mereka akan bantu kerja teknikal 

sukan di setiap venue, contohnya as-
pek pelaksanaan dan pengurusan acara. 

Dijangka sukarelawan paling ramai diperlukan 
pada bahagian jawatankuasa sambutan dan protokol.

“Secara amnya, setiap sukan hanya melibatkan an-
tara 30 hingga 50 sukarelawan. Mereka juga mungkin 
bertugas lebih awal memandangkan beberapa sukan 
berlangsung mulai 9 Ogos,” katanya.

Awal bulan ini, Ketua Pegawai Eksekutif Sekretariat 
SUKMA Selangor, Dato' Mohd Yazid Sairi berkata se-
ramai 1,700 kumpulan pertama sukarelawan dipilih 
dalam SUKMA ke-22 dan Para SUKMA.

Menurut beliau, pemilihan tersebut dibuat secara 
berperingkat bagi memastikan keperluan sukarela-
wan sepanjang temasya sukan dwitahunan itu dapat 
dipenuhi dengan lebih teratur.

SUKMA 2026 mempertanding 469 acara daripada 
37 jenis sukan manakala Para SUKMA melibatkan 316 
acara merangkumi 10 jenis sukan yang dijadual ber-
langsung dari 5 hingga 10 September depan.

Temasya itu melibatkan penyertaan semua kontin-
jen negeri termasuk Brunei Darussalam yang menyer-
tainya sebagai kontinjen jemputan, sekali gus meleng-
kapkan penyertaan 15 kontinjen.

Dedah bidang tugas, perkukuh mental

3,000 sukarelawan SUKMA 
jalani kursus minggu depan 


